
1 CEDAW Committee, “Concluding observations on the sixth periodic report of Cambodia”, CEDAW/C/KHM/CO/6,

2 Ministry of Economy and Finance, “Budget in Brief: Fiscal Year 2025 online:

conflict/cambodian-deaths-exceed-110-in-december-border-conflict-with-thailand.

4 Joint Statement, “Joint Statement by Cambodian Civil Society on Civilian Protection
and Women’s Security Amid Border Tensions”, November 19, 2025, online: https:/ngocedaw.org/wp-
content/uploads/2025/11/ENG Joint Statement by Cambodian Civil Society_on Thai Military.pdf.

22 CEDAW Committee, above n 1, para. 13(a)-(b).

23 Women Peace Makers (2025) “Foundations of Women, Peace & Security: Lessons and Opportunities for
Transformative Peace in Cambodia”, online: https:/wpmcambodia.org/project/foundations-of-women-peace-
security/.

24 UN Women and Ministry of Women’s Affairs, “Situation Analysis Report on Women, Peace and Security in

https://wpmcambodia.org/project/foundations-of-women-peace-security/
https://wpmcambodia.org/project/foundations-of-women-peace-security/
https://asiapacific.unwomen.org/sites/default/files/2025-11/kh-20250438381-situation-analysis-report-on-wps-in-cambodia_en-s.pdf
https://asiapacific.unwomen.org/sites/default/files/2025-11/kh-20250438381-situation-analysis-report-on-wps-in-cambodia_en-s.pdf

IMwmINNASHMYMSMIHSIGHSUIM AJ-i (UBIRIV0WE FU[HU[UISUAYM

] =)

a

MW IRouigigainwagmisinidgiugmo
(WPM) ﬁmsmuﬁmmﬁmm suimnniicitnuams Y - a
. . _ . iHSAIfngnlINhla
A imshuninwydnym  wdses =
B < = a— ° % L
B AMAmAGYMYWIRUGImS gdnmupjis] iS‘IinmSﬁﬂi.ﬁJmS

augs1§lagminrugmn Sugneq® mumy ([IAgm

o o
<5
huminasisimy €0%  ismunilosimsmn lig|aS1tSol
o o o [}
U iwsgugrgIciuis:  SSUMIASIgGY uBISnalIIGUisinmium
" ' o [ ua -_— =

ASMINUESRIY: g?uﬁ HymISITRdjaugmn e _ _u
(WPM) msiAdmm ugamimiissigias: quRd SHUnULIWHaSW
Fapviwsdifuians 1§ mURURIgAmIGULY Eal’ﬁﬁﬁn{nﬁmmig
inmium SauavtnwHaSwanmniugmn - 81 * aa o o
veue  JuSulsmuUuRY gsﬁmurﬁmamﬁ gum IiU:]Uﬂi:ﬁ‘.!n g fagaln
o s _s_ a a
nuwagn§mimiugae  SuatnnumyaRasinnl Sﬂﬁigﬁ!e (WPS)"I

RuminIginig: Moy MsINIEMIBsiguaa
ymisaniishigmimuwigsnaisi

is:dmagm msunmBimimnsigeiagamialigmigruisivigg grivuanginprugmng dig
risliansanmudogoamanisighgeainnuinsia aungiwapugmnbss e.ognsin lRuagmms
umsgjgruiviuunnginuf glvoos Hisny: lVowc™! Ms(Ricgs 6% Wiw|Rjnstys 9% 1Ak
AglwinprugmnisAgmAn(AY glvowcq® Ggsis: ASSMUIMUIFIMUANITURHEMINNUMMA
HuAnnagjiestgs o6% islpuginnaginiunmist goowsy umivuis: (Rinyminums
lnnumyaRasins|ivia 9m% Ulpm:Aa[fy Flwowm«R® IngmiAgmnmaisiiansaniaias
Hdmsimsy  msmigugsinmivm  Snunvinwradw  gupuiamamuisngunedii (i
uEmn Surugaye (WPS)H

:)|° .-w

25 Women Peace Makers (2025) “Peace, Gender & Care in Cambodia”, online:

27 Royal Cambodian Armed Forces (RCAF) and the National Center for Peacekeeping Force, Mine and

ERW Clearance (NPMEC), “2023 Report on Results of the Measuring Opportunities for Women in Peace Operations
(MOWIP) Assessment”, online: https:/elsiefund.org/wp-content/uploads/2024/08/kh-c1062-mowip-assessement-
report royal cambodian armed-en.pdf.

28 Ministry of Women’s Affairs, “Cambodia National Report on the occasion of the Thirtieth Anniversary of the
Fourth World Conference on Women and the adoption of the Beijing Declaration and Platform for Action (1995),
June 2024, online: https:/www.unwomen.org/sites/default/files/2024-09/b30 report cambodia_en.pdf.

30 RCAF and NPMEC, above n 27.

31 CEDAW Committee, above n 1, para. 13(a)-(c).

32 Joint Statement, "Repeal the Nationality Law Amendments: How Revoking Cambodian Nationality Fails to Meet
International Standards”, September 9, 2025, online: https://ngocedaw.org/wp-content/uploads/2025/09/Final _-
JointStatementOnNationalityLaw-_EN.pdf.

33 Sub-Decree No. 225 on the Implementation of Law on Nationality, 1 December 2025, online:
https://data.opendevelopmentcambodia.net/laws _record/sub-decree-no-225-on-the-implementation-of-law-on-

nationality.

2025, online: https:/ngocedaw.org/wp-content/uploads/2025/08/ENG-Joint-Statement-Drop-Amend-nationality-
law.pdf.

35 Human Rights Watch, “Cambodia: Revised Law Endangers Citizenship” September 1, 2025, online:

be-heinous-violation-of-international-law,

cambodia.org/pressrelease.php?perm=541.

42 Khuon Narim, “Imprisoned Activist Seng Theary Halts Hunger Strike, Her Fourth Since 2022", CamboJA News, June 11,

2025, online: https://cambojanews.com/imprisoned-activist-seng-theary-halts-hunger-strike-her-fourth-since-2022/.

43 |ICADHO, above n 40.

44 ||CADHO, "Mother Nature Activists Denied Bail; Youth Leaders Face Extended Detention”, February 18, 2025,
online: https:/www.licadho-cambodia.org/flashnews.php?perm=435; LICADHO, “Supreme Court Denies Bail of
Mother Nature Activists”, April 30, 2025, online: https://www.licadho-cambodia.org/flashnews.php?perm=441.

45 Special Rapporteur on the situation of human rights in Cambodia; the Working Group on Arbitrary Detention; the
Special Rapporteur on the promotion and protection of the right to freedom of opinion and expression; the Special
Rapporteur on the rights to freedom of peaceful assembly and of association; the Special Rapporteur on the situation of
human rights defenders; the Special Rapporteur on the independence of judges and lawyers and the Working Group on

75 Credit Bureau Cambodia previously reported on the percentage of loans that were over 30 days late on repayment.

2025, online: https: //ngocedaw.org/wp-content/uploads/2025/06/Joint-Statement-DV-Law-Amendment-

Final 20250617 _ENG.pdf.

77 The same case may have been documented and supported by more than one organization in order to provide holistic

and comprehensive services. As a result, there may be overlap between the cases documented by CWCC, Banteay Srei,
RHAC, and LICADHO.

118 "Role and achievements of the Office of the United Nations High Commissioner for Human Rights in assisting the

2025, para. 68-74, online: https://www.ohchr.org/sites/default/files/documents/hrbodies/hrcouncil /sessions—
regular/session60/advance-version/a-hrc-60-87-aev.pdf.

	៦. ការរំលោភយកដីធ្លី និងការបណ្តេញចេញដោយបង្ខំ
	៧. ការប្រែប្រួលអាកាសធាតុ
	៨. បំណុលមីក្រូហិរញ្ញវត្ថុ​
	៩. អំពើហិង្សាទាក់ទឹងនឹងយេនឌ័រ
	៩.១ ឧប្បត្តិហេតុនៃ​អំពើហិង្សា​ទាក់ទងនឹងយេនឌ័រ
	៩.២ លទ្ធភាពទទួលបានសេវា និងយុត្តិធម៌
	៩.៣ អំពើហិង្សាទាក់ទងនឹងយេនឌ័រ​ដែលសម្របសម្រួលដោយបច្ចេកវិទ្យា (TFGBV)
	៩.៤ អាពាហ៍ពិពាហ៍កុមារ
	៩.៥ អំពើហិង្សា​លើ​អ្នកប្រកបរបរផ្លូវភេទ និងអ្នកធ្វើការនៅគ្រឹះស្ថានសេវាកម្សាន្ត​
	៩.៦ អំពើជួញដូរមនុស្ស និង​ទីតាំង​ឆបោកតាមអនឡាញ
	១០. ការងារ និងសិទ្ធការងារ
	១០.១ ការទទួលបាន​កិច្ចគាំពារ​សង្គម​ក្នុងចំណោម​​កម្មករ​ក្នុងសេដ្ឋកិច្ចក្រៅប្រព័ន្ធ​
	១០.២ ការរើសអើងនៅកន្លែងធ្វើការ
	១០.៣ សិទ្ធិ​ការងាររបស់​អ្នកប្រករបរផ្លូវភេទ និង​​អ្នកធ្វើការនៅគ្រឹះស្ថានសេវាកម្សាន្ត
	១១. ការថែទាំសុខភាព
	១១.១ សុខភាព​ផ្លូវភេទ និង​បន្តពូជ និង​សិទ្ធិ​ផ្សេងៗ
	១១.២ ការថែទាំសុខភាពផ្លូវចិត្ត
	១២. ស្ត្រី និងក្មេង​ស្រី​ក្នុង​ពន្ធនាគារ
	អនុសាសន៍
	ការវិវឌ្ឍនៃការអនុវត្តនូវសេចក្តីសង្គេតសន្និដ្ឋានចុងក្រោយអនុសញ្ញាស៊ី-ដ ឆ្នាំ២០១៩ (CoBs)


	អក្សរកាត់
	CamboJA
	សមាគម​សម្ព័ន្ធ​អ្នកសារព័ត៌មាន​កម្ពុជា

	CCIM
	មជ្ឈមណ្ឌលកម្ពុជាដើម្បីប្រព័ន្ធផ្ស​ព្វផ្សាយឯករាជ្យ

	CDRI
	វិទ្យាស្ថានបណ្តុះបណ្តាល និងស្រាវជ្រាវដើម្បីអភិវឌ្ឍន៍កម្ពុជា

	CEDAW
	អនុសញ្ញាស្តីពីការលុបបំបាត់រាល់​ទម្រង់នៃការរើសអើងប្រឆាំងនឹងនារីភេទ (ស៊ី-ដ)

	CENTRAL
	មជ្ឈមណ្ឌលសម្ព័ន្ធភាពការងារ និងសិទ្ធិមនុស្ស

	COWS
	អង្គការទ្រទ្រង់ស្រ្តីខ្មែរ

	CSE
	ការអប់រំសុខភាពផ្លូវភេទគ្រប់ជ្រុងជ្រោយ

	CWCC
	អង្គការកម្ពុជាដើម្បីជួយស្រ្តីមានវិបត្តិ

	IDEA
	សមាគមប្រជាធិបតេយ្យឯករាជ្យនៃសេដ្ឋកិច្ចក្រៅប្រព័ន្ធ

	LGBTIQ+
	សហគមន៍អ្នកស្រឡាញ់ភេទដូចគ្នា

	LICADHO
	អង្គការ​សម្ព័ន្ធ​ខ្មែរជំរឿន និងការពារសិទ្ធិមនុស្ស

	LRSU
	សហជីពទ្រទ្រង់សិទ្ធិការងារបុគ្គលិកកម្មករខ្មែរនៃក្រុមហ៊ុនណាហ្គាវើលដ៏
	Cambodiគណៈកម្មាធិការនៃ​អង្គការមិនមែន​រដ្ឋាភិបាល​កម្ពុជា
	ដើម្បីអនុសញ្ញាស្ដីពីការលុបបំបាត់​រាល់ទម្រង់នៃការរើស​អើងប្រឆាំងនឹងនារីភេទ

	NGO-CEDAW
	NSAF
	មូលនិធិជាតិជំនួយសង្គម

	NSSF
	បេឡាជាតិសន្តិសុខសង្គម

	OHCHR
	ការិ​យាល័យឧត្តម​ស្នង​ការ​ទ​ទួល​បន្ទុក​សិទ្ធិ​ម​នុស្ស

	RHAC
	អង្គការថែទាំ​សុខភាពគ្រួសារ​កម្ពុជា

	TFGBV
	អំពើហិង្សាទាក់ទងនឹងយេនឌ័រដែលសម្របសម្រួលដោយបច្ចេកវិទ្យា

	WELL
	អង្គការលើកកម្ពស់គុណភាពជីវិត

	WNU
	បណ្ដាញការងារ​ស្ត្រីរួបរួមគ្នា

	WPM
	អង្គការនារីដើម្បីសន្តិភាព

	WPS
	ស្ត្រី សន្តិភាព និងសន្តិសុខ
	ប្រជាជនចំនួន

	៦៤៤.០០០នាក់
	ត្រូវបានផ្លាស់ទីលំនៅនៅក្នុងប្រទេស
	ពលករចំណាកស្រុកកម្ពុជាចំនួន

	910,000នាក់
	បានត្រឡប់មកពីប្រទេសថៃ
	យ៉ាងហោចណាស់សកម្មជនស្ត្រី

	១៤នាក់
	ដែលនៅបន្តជាប់ពន្ធនាគារនៅចុងឆ្នាំ ២០២៥


	ទិដ្ឋភាពទូទៅក្នុងឆ្នាំ ២០២៥
	សិទ្ធិស្ត្រី ក្មេងស្រី និងអ្នកមិនកំណត់អត្តសញ្ញាណភេទស្រី ឬប្រុស (non-binary)            នៅប្រទេសកម្ពុជា បានជួប​ប្រទះ​នឹងឧបសគ្គជា​ច្រើននៅក្នុងឆ្នាំ ២០២៥ ស្របពេលមានជម្លោះប្រដាប់អាវុធ ការជម្លៀសចេញពីទីលំនៅ វិបត្តិសេដ្ឋកិច្ច ការ​រិតត្បិតលំហសង្គម​ស៊ីវិល និងការរើសអើងយេនឌ័រ និងអំពើហិង្សាទាក់ទងនឹងយេនឌ័ររ៉ាំរ៉ៃ។ ប្រទេសកម្ពុជានៅពុំទាន់បានអនុវត្ត​ឱ្យបានពេញលេញទេ ចំពោះ​កាតព្វកិច្ច​របស់ខ្លួន​ក្រោមអនុសញ្ញា ស្តីពីការលុបបំបាត់រាល់​ទម្រង់នៃការរើសអើងប្រឆាំងនឹងនារីភេទ (ស៊ី-ដ) ហើយវឌ្ឍនភាពនៃការអនុវត្ត​សេចក្ដីសង្កេតសន្និដ្ឋាន​ឆ្នាំ ២០១៩ របស់គណៈកម្មាធិការ ស៊ី-ដ ឱ្យបានជាប់លាប់នៅតែជារឿងចាំបាច់។[1]
	ជម្លោះតាមបណ្តោយព្រំដែនកម្ពុជា-ថៃ បង្កផលប៉ះពាល់ធំធេងទៅលើយេនឌ័រ ប៉ុន្តែអន្តរាគមន៍ឆ្លើយតបបន្ទាន់ភាគច្រើន គឺ​ខ្វះការវិភាគលើ​យេនឌ័រ។ ការជម្លៀសប្រជាជនពីទីលំនៅទ្រង់ទ្រាយធំចំនួន ៦៤៤.០០០នាក់ បានផ្តល់ការលំបាកដល់ស្ត្រី និងក្មេងស្រី​ក្នុង​ការទទួលបានសេវាថែទាំសុខភាព ការអប់រំ ការប្រកបមុខរបរ និងតម្រូវការចាំបាច់មូលដ្ឋាន ហើយថែមទាំង​បង្កើនហានិភ័យនៃអំពើហិង្សាទាក់ទងនឹងយេនឌ័រ និងការ​បៀតបៀនផ្លូវភេទទៀតផង។ ការវិលត្រឡប់យ៉ាងគំហុក​របស់ពលករចំណាកស្រុកកម្ពុជាប្រមាណ ៩១០.០០០នាក់  ពីប្រទេសថៃ បានដាក់សម្ពាធបន្ថែមទៀត​លើជីវភាពរស់នៅ និង​ធ្វើឱ្យ​ចរន្តនៃការផ្ញើប្រាក់ដើម្បីផ្តត់ផ្គង់គ្រួសារធ្លាក់ចុះ ដោយក្នុងនោះ មានការលើកឡើងនៅក្នុងរបាយការណ៍ថា ស្ត្រីមិនអាចស្វែងរកការងារស្របតាមជំនាញរបស់ខ្លួនឡើយ ក្រោយពេលពួកគាត់វិល​ត្រឡប់មកវិញ។ ការវិវត្តទាំងអស់​នេះ បានគូសបញ្ជាក់ឱ្យឃើញពី​សារៈសំខានៈនៃរបៀបវារៈស្ដីពី “ស្ត្រី សន្តិភាព និងសន្តិសុខ” ប៉ុន្តែប្រទេស​កម្ពុជា​នៅពុំ​ទាន់បានអនុម័តផែនការសកម្មភាពជាតិនៅឡើយទេ គិតត្រឹម​ចុងឆ្នាំ ២០២៥។
	គួរកត់សម្គាល់ថា ស្ត្រីនៅតែមានតំណាងតិចនៅក្នុងជួរដឹកនាំ និង​ក្នុងការសម្រេចចិត្តនៅគ្រប់កម្រិតទាំងអស់ ហើយ​លំហសង្គម​ស៊ីវិលនៅតែបន្តរងការគាបសង្កត់។ ស្ត្រីជាសកម្មជនជួបប្រទះការបៀតបៀន និងការឃ្លាំមើលជាប្រព័ន្ធ ដោយក្នុងនោះស្ត្រីជាសកម្មជនយ៉ាងហោចណាស់ ១៤នាក់ បន្តជាប់ពន្ធនាគារនៅឡើយគិត​ត្រឹម​ចុងឆ្នាំកន្លងទៅ។     វិសោធនកម្មទៅលើ​ច្បាប់រដ្ឋធម្មនុញ្ញ និងច្បាប់ស្ដីពី​សញ្ជាតិ បានបង្កើនហានិភ័យនៃការដកហូតសញ្ជាតិតាមអំពើចិត្ត​ និងភាពគ្មានសញ្ជាតិ ជាពិសេសចំពោះស្ត្រី និងក្មេងស្រី ដែលសម្ដែងមតិប្រឆាំង។
	ការរំលោភយកដីធ្លី ការបណ្តេញចេញដោយបង្ខំ និងការផ្តល់ប្រាក់កម្ចីមីក្រូហិរញ្ញវត្ថុបែបកេងប្រវ័ញ្ចនៅតែបន្តកើតមាននៅទូទាំងប្រទេស ដែលប៉ះពាល់ដោយមិនមានសមមាត្រចំពោះស្ត្រី និងជនជាតិដើមភាគតិច។ ស្រដៀងគ្នានេះដែរ ការប្រែប្រួលអាកាសធាតុ ក៏ធ្វើឱ្យវិសមភាពយេនឌ័រកាន់តែធ្ងន់ធ្ងរឡើង ដោយធ្វើឱ្យប៉ះពាល់ដល់សន្តិសុខស្បៀង សុខភាព និងជីវភាពរស់នៅ និងមានការកើនឡើងនូវការងារថែទាំដោយមិនមានប្រាក់កម្រៃ។ ទោះបីជាយ៉ាងនេះក្តី គោលនយោបាយអាកាសធាតុ ដែលឆ្លើយតបទៅនឹងយេនឌ័រ មិនត្រូវបានអនុវត្តឱ្យបានពេញលេញនោះទេ ហើយសកម្មជនបរិស្ថាន​ នៅតែបន្ត​ជាប់ពន្ធនាគារដដែល។
	ស្ត្រី និង​ក្មេងស្រី​ដែល​កំពុង​ជាប់​ឃុំឃាំង​មានការកើនឡើង

	២៦%
	០.១៤%
	នៃថវិកាជាតិរបស់កម្ពុជា ត្រូវបានបែងចែកសម្រាប់ក្រសួងកិច្ចការនារី
	អំពើហិង្សាទាក់ទងនឹងយេនឌ័រនៅតែរីករាលដាល រួមទាំងអំពើហិង្សាក្នុងគ្រួសារ និងផ្លូវភេទ   ការរំលោភបំពានតាមរយៈបច្ចេកវិទ្យា អំពើ​ជួញដូរមនុស្ស និងអំពើហិង្សាលើអ្នកប្រកបរបរផ្លូវភេទ និងអ្នកធ្វើការនៅគ្រឹះស្ថានសេវាកម្សាន្ត។ យុត្តិធម៌ និងសេវាសង្គមកិច្ច ដែលផ្តោតលើជនរងគ្រោះនៅតែមិនទាន់មានលក្ខណៈគ្រប់គ្រាន់ ហើយកំណែទម្រង់ច្បាប់ស្តីពីការទប់ស្កាត់អំពើហិង្សាក្នុងគ្រួសារ និងកិច្ច​ការពារជនរងគ្រោះនៅបន្ត​ជាប់គាំងដដែល។ អំពើជួញដូរមនុស្ស និងអំពើកេងប្រវ័ញ្ច នៅតាម​ទីតាំង​បទល្មើស​ឆបោក នៅតែ​បន្តកើតមាន ហើយ​មាន​និទណ្ឌភាព​ស្ទើរតែទាំងស្រុង មនុស្សបានទទួលរងការបង្ខិតបង្ខំឱ្យ​ប្រើកម្លាំងពលកម្ម ការធ្វើទារុណកម្ម និងអំពើហិង្សាផ្លូវភេទដោយគ្មានការផ្ដន្ទាទោសចំពោះ​អ្នកជួញដូរ នៅក្នុងប្រទេសកម្ពុជានោះទេ។
	អសន្តិសុខសេដ្ឋកិច្ច និងការរំលោភសិទ្ធិការងារនៅតែបន្តកើតមានចំពោះស្ត្រីជាច្រើន ចំណែកឯកម្មករក្នុងវិស័យ​ក្រៅប្រព័ន្ធប្រឈមមុខនឹងការផាត់ចេញតាមអំពើចិត្ត​ ពីយន្តការគាំពារសង្គម។ អ្នកប្រកបរបរផ្លូវភេទ និងអ្នកធ្វើការនៅគ្រឹះស្ថានសេវាកម្សាន្តនៅតែបន្តខ្វះកិច្ចការពារ ផ្នែក​សិទ្ធិការងារ ដែលជាការ​ឆ្លុះបញ្ចាំង​ឱ្យឃើញថា វាជារឿងចាំបាច់ក្នុងការ​មិន​ដាក់ទោស​ទណ្ឌ ចំពោះ​​ការងារ​ប្រកបរបរផ្លូវភេទ។ លទ្ធភាពទទួលបានសេវាសុខភាពនៅតែពុំមានភាពស្មើគ្នា។
	សេវាសុខភាពផ្លូវភេទ និងសុខភាពបន្តពូជ រួមទាំងការរំលូតកូនដោយសុវត្ថិភាព ត្រូវបានរារាំងដោយការមើលងាយ និងការយល់ដឹងមានកម្រិត ខណៈដែលការអនុវត្តការងារ​អប់រំផ្លូវភេទឱ្យបានគ្រប់ជ្រុងជ្រោយពុំមានភាពជាប់លាប់នៅឡើយ។
	វិបត្តិ​នៃភាពចង្អៀត​​ណែន​​ក្នុង​ពន្ធនាគារ​នៅ​កម្ពុជា ​កាន់តែមានសភាព​​ធ្ងន់ធ្ងរ​ឡើង ដោយក្នុងនោះ​ចំនួន​ស្ត្រី និង​ក្មេងស្រី​ដែល​កំពុង​ជាប់​ឃុំឃាំង​មានការកើនឡើង ២៦%។ ភាគច្រើន​ត្រូវ​បាន​ឃុំខ្លួនបណ្ដោះអាសន្ន មុន​ការ​កាត់ទោស​ក្រោម​លក្ខខណ្ឌ​ដែលមិន​គ្រប់គ្រាន់។
	ទោះបីប្រទេសកម្ពុជាមានគោលនយោបាយ និងយុទ្ធសាស្ត្រជាច្រើនទាក់ទងនឹងយេនឌ័រក៏ដោយ ប៉ុន្តែ​ការអនុវត្តនៅមានកម្រិត មិនមានភាព​ស្មើគ្នា និងខ្វះខាតធនធាន​ក្នុងការអនុវត្ត​។ ក្រសួងកិច្ចការនារីនៅតែជាក្រសួងមួយ​​​ក្នុងចំណោមបណ្ដា​ក្រសួង ដែលទទួលបានថវិកាតិចជាងគេ​បំផុត ដោយទទួលបានថវិកាចំនួន ៥១,៩៧៩លានរៀល (ប្រហែល ១២.៩៩លានដុល្លារអាមេរិក) ដែលស្មើនឹងប្រមាណ ០.១៤% នៃថវិកាជាតិប៉ុណ្ណោះ​ ខណៈដែលការបញ្ជ្រាបយេនឌ័រនៅតាមបណ្ដាក្រសួងផ្សេងទៀតខ្វះធនធាន និងគណនេយ្យភាព​ឱ្យបានជាប់លាប់។[2]
	ទន្ទឹមនឹងបញ្ហាប្រឈមទាំងនេះ សង្គមស៊ីវិល និងចលនាសិទ្ធិស្ត្រីបានប្រឈមមុខនឹងការកាត់បន្ថយជំនួយ​ថវិកា ដែលមិនធ្លាប់មានពីមុនមក ពីសំណាក់តួអង្គជាដៃគូ​អភិវឌ្ឍន៍អន្តរជាតិ។​​​​    ការដែលសហរដ្ឋអាមេរិក​បាន​បញ្ចប់ភ្លាមៗ​ នូវ​ជំនួយបរទេស ចាប់ពីខែមករា ឆ្នាំ២០២៥       បានធ្វើឱ្យស្ថាប័នជាច្រើន ជួបប្រទះនូវវិបត្តិក្នុងការដំណើរការ។ ការផ្តល់មូលនិធិប្រកបដោយ    ចីរភា សម្រាប់ចលនាស្ត្រីនិយម និងសិទ្ធិស្ត្រី គឺមានសារៈសំខាន់ខ្លាំងណាស់នៅ​ក្នុង​ឆ្នាំ ២០២៦។
	ស្របពេលដែលបរិបទជាតិ និងពិភពលោកមានការផ្លាស់ប្តូរយ៉ាងឆាប់រហ័ស វឌ្ឍនភាពវិជ្ជមានឆ្ពោះទៅរកសមភាពយេនឌ័រនៅកម្ពុជា អាស្រ័យលើរដ្ឋាភិបាលក្នុងការអនុវត្តកំណែទម្រង់ជាបន្ទាន់ ជាប់លាប់ និងមានធនធានគ្រប់គ្រាន់ ដែលផ្តោតលើសំឡេង អាទិភាព និងស្ថានភាពជីវិត​ជាក់ស្តែងរបស់ស្ត្រី ក្មេងស្រី និងអ្នកកំណត់អត្តសញ្ញាណស្រី ឬប្រុសដើម្បីធានាបានថាពួកគាត់មានសិទ្ធិពេញលេញ។

	វិធីសាស្ត្រ
	គណៈកម្មាធិការនៃ​អង្គការមិនមែនរដ្ឋាភិបាលកម្ពុជា ដើម្បីអនុសញ្ញា​លុបបំបាត់រាល់ទម្រង់នៃការ​រើស​ប្រឆាំង​នឹង​នារីភេទ (NGO-CEDAW) បានចងក្រង​របាយការណ៍នេះឡើង ដោយប្រើប្រាស់វិធីសាស្រ្តបែប​ចូលរួម ដោយ​មានការ​សហការជាមួយអង្គការសង្គមស៊ីវិលជាសមាជិកអង្គការដៃគូ និងសម្ព័ន្ធដៃគូដទៃទៀត។ អ្នកតំណាង ៣២នាក់ មកអង្គការសង្គមស៊ីវិល និងសមាគមចំនួន ២៧ បានចូលរួមក្នុងសិក្ខាសាលាពិគ្រោះយោបល់ពេញមួយថ្ងៃ នៅទីក្រុងភ្នំពេញ ដើម្បីកំណត់ចំណុច​អាទិភាពប្រធានបទ និងព្រឹត្តិការណ៍នានាដើម្បីដាក់បញ្ចូលក្នុងរបាយការណ៍នេះ។
	សង្គមស៊ីវិលដែលជាដៃគូ​នានា​ បានបង្កើតចេញ​ជា​ក្រុមការងារតាមមូលបទចំនួនប្រាំបី ក្នុងអំឡុងពេលសិក្ខាសាលា​នោះ។ ក្រុមការងារ​ទាំងនេះ និងដៃគូនីមួយៗត្រូវ​បានអញ្ជើញឱ្យឡើង​ចែករំលែកព័ត៌មាន រួមទាំងរបាយការណ៍សង្ខេប ទិន្នន័យបឋមដែលអង្គការរបស់ខ្លួនបានចងក្រងឡើង    និងប្រភពទិន្នន័យមានស្រាប់។ បណ្ដា​ដៃគូ ត្រូវបានអញ្ជើញឱ្យឡើង​ចែករំលែកព័ត៌មានដោយផ្ទាល់មាត់ ឬជាលាយលក្ខណ៍អក្សរជាភាសាខ្មែរ ឬភាសាអង់គ្លេស។ អង្គការ ស៊ី-ដ ក៏បានពិនិត្យឯកសារ​ឡើងវិញ ទៅតាម​ប្រភពបន្ថែមទៀត​សម្រាប់ដាក់បញ្ចូលក្នុងរបាយការណ៍នេះ​ផងដែរ។ សិក្ខាសាលាពិគ្រោះយោបល់លើកទីពីរមានអ្នកចូលរួមចំនួន ៣៨នាក់ ដែលតំណាងឱ្យ​សង្គមស៊ីវិលជាដៃគូចំនួន ២៨ស្ថាប័ន ដើម្បីផ្ទៀងផ្ទាត់លទ្ធផលដែលបានរកឃើញ និងរួមគ្នាចងក្រង​អនុសាសន៍​សំខាន់ៗ។
	របាយការណ៍នេះសង្ខេបអំពីការវិវឌ្ឍ និងព្រឹត្តិការណ៍សំខាន់ៗក្នុងឆ្នាំ ២០២៥។ របាយការណ៍​នេះ​មិនមានគោលបំណងរៀបរាប់​ឱ្យបានគ្រប់ជ្រុងជ្រោយនៃបញ្ហា​ទាំងអស់ ដែលប៉ះពាល់លើស្ត្រី  ក្មេងស្រី និងអ្នកមិនកំណត់អត្តសញ្ញាណភេទស្រី ឬប្រុសនៅកម្ពុជានោះទេ ប៉ុន្តែផ្តោតលើបញ្ហាថ្មីៗ ឬជាកង្វល់ចម្បងដែលកើតឡើងក្នុងឆ្នាំ ២០២៥។


	០១.
	របាយការណ៍ពិនិត្យតាមដាន​ការអនុវត្តអនុសញ្ញា​ ស៊ី-ដ ប្រចាំឆ្នាំ២០២៥ សម្រាប់​ប្រទេសកម្ពុជា
	ជម្លោះព្រំដែនរវាង​កម្ពុជា-ថៃ​
	ជម្លោះលើ​ការកំណត់​​ព្រំដែនជាយូរមកហើយ​តាម​បណ្តោយ​ព្រំដែន​កម្ពុជា - ថៃ​បាន​ផ្ទុះឡើង​ខ្លាំង​ នៅ​ក្នុង​ខែឧសភា ឆ្នាំ២០២៥។ កម្ពុជា​បាន​ផ្អាក​ការ​នាំចូល​អគ្គិសនី អ៊ីនធឺណិត ប្រេងឥន្ធនៈ និង​ឧស្ម័ន​ពី​ប្រទេស​ថៃ ហើយ​ការ​បិទ​ព្រំដែនផ្លូវ​គោក​មិន​យូរ​ប៉ុន្មាន​ បាន​បញ្ឈប់ទាំងចរាចរណ៍​​មនុស្ស និង​ទំនិញ។ ជម្លោះនេះមានសភាព​​កាន់តែ​​ខ្លាំង​ឡើង​នៅ​ថ្ងៃទី២៤ ខែកក្កដា ដោយ​ភាគី​ទាំង​សងខាង​បាន​បាញ់ប្រយុទ្ធគ្នា​​ដោយអាវុធធុនធ្ងន់​​នៅ​តាមចំណុចព្រំដែន​ជាច្រើនកន្លែង ទម្រាំឈានដល់​​បទ​ឈប់​បាញ់​នៅ​ថ្ងៃទី២៨ ខែកក្កដា។ នៅប៉ុន្មានខែ​ក្រោយមក ភាពតានតឹង​នៅ​តែមានសភាព​ខ្លាំងក្លា។ ការ​ប្រយុទ្ធ​គ្នា​បាន​ចាប់ផ្តើមជាថ្មី​​នៅ​ថ្ងៃទី៧ ខែធ្នូ ហើយ​បាន​បន្ត​រហូត​ដល់​មាន​បទ​ឈប់​បាញ់​​ម្តងទៀត​នៅ​ថ្ងៃទី២៧ ខែធ្នូ។
	ជម្លោះនេះមានការប្រើប្រាស់កាំភ្លើងធំធុនធ្ងន់ ការវាយប្រហារតាមផ្លូវ​អាកាស គ្រាប់​មីនប្រឆាំងមនុស្ស ការល្បាតដោយ​កងទ័ពជើងទឹក និងការវាយប្រហារដោយដ្រូន ទៅលើ និងនៅក្បែរតំបន់ប្រជាជនស៊ីវិល ដោយចូលមកជ្រៅ​ទៅក្នុងទឹកដីកម្ពុជា។ ប្រទេសកម្ពុជាបានរាយការណ៍ថា យោធា​ចំនួនប្រាំនាក់​ និងប្រជាជនស៊ីវិលចំនួនប្រាំបីនាក់បានស្លាប់​ និងអ្នករបួសចំនួន ៧១នាក់ក្នុងអំឡុងពេលជម្លោះកាលពី​ខែកក្កដា។ ចំណែកឯ​ក្នុងជម្លោះ​កាលពីខែធ្នូ យ៉ាងហោចណាស់មានយោធា និងមន្ត្រីនគរបាលចំនួន ១១០នាក់ និងប្រជាជនស៊ីវិលចំនួន ៣១នាក់ ត្រូវបានកត់ត្រាថា បានស្លាប់នៅក្នុងការ​ប្រយុទ្ធគ្នានោះ។[3]
	កាលពីខែវិច្ឆិកា មានរបាយការណ៍ថា ពលករចំណាកស្រុកកម្ពុជាម្នាក់បានរងអំពើហិង្សាផ្លូវភេទ ពីសំណាក់ក្រុមទាហានថៃចំនួនប្រាំពីរនាក់ នៅពេលដែលស្ត្រីពលករចំណាកស្រុករូបនោះកំពុងព្យាយាមវិលត្រឡប់មកទឹកដី​កម្ពុជាវិញ។[4] បើទោះបីជាប្រទេសថៃមានកាតព្វកិច្ចក្រោមច្បាប់មនុស្សធម៌ និងសិទ្ធិមនុស្សអន្តរជាតិក៏ដោយ ក៏មិនទាន់មានការស៊ើបអង្កេតពេញលេញ ឯករាជ្យ និងមានតម្លាភាពណាមួយត្រូវបានធ្វើឡើងចំពោះករណីនោះទេ គិត​ត្រឹម​ចុង ឆ្នាំ២០២៥។
	របាយការណ៍ពិនិត្យតាមដាន​ការអនុវត្តអនុសញ្ញា​ ស៊ី-ដ ប្រចាំឆ្នាំ២០២៥ សម្រាប់​ប្រទេសកម្ពុជា



	១.១ ការ​ជម្លៀសនៅ​ក្នុងប្រទេស​
	ជម្លោះព្រំដែនកម្ពុជា - ថៃ បានបណ្តាលឱ្យមានការជម្លៀស​ប្រជាជនកម្ពុជា​​ក្នុង​ប្រទេសរាប់សែននាក់​។ ការជម្លៀស​ដោយបង្ខំ មានការចងក្រងជាឯកសារយ៉ាងទូលំទូលាយថា​ មានការរឹតត្បិតយ៉ាងខ្លាំង​ចំពោះសិទ្ធិទទួលបានការអប់រំ មុខរបរ និងសេវាសំខាន់ៗសម្រាប់ស្ត្រី និងក្មេងស្រី ហើយ​បាន​ធ្វើឱ្យកើនឡើងនូវទំនួល​ខុសត្រូវ​ លើការងារថែទាំដែលគ្មានប្រាក់កម្រៃ           និងបង្កើនហានិភ័យសុវត្ថិភាព រួមមានហានិភ័យនៃអំពើហិង្សាទាក់ទងនឹងយេនឌ័រ និងអំពើហិង្សា​ដោយដៃគូស្និទ្ធស្នាល។[5]  ទោះបីជាមានការ​ចងក្រងឯកសារបែបនេះក្ដី ប៉ុន្តែ​​ផែនការ​ឆ្លើយតប​​ផ្នែកមនុស្សធម៌ និងបន្ទាន់ពីសំណាក់រដ្ឋាភិបាល​កម្ពុជាភាគច្រើន គឺ​ខ្វះការ​វិភាគ​លើ​យេនឌ័រ និង​ខ្វះ​ព័ត៌មាន​លម្អិត​បែងចែកទៅតាមភេទ ទាក់ទិន​នឹង​ស្ថានភាព​របស់ស្ត្រី ក្មេង​ស្រី និងអ្នកមិនកំណត់អត្តសញ្ញាណភេទស្រី ឬប្រុស។ គណៈកម្មាធិការជាតិគ្រប់គ្រងគ្រោះមហន្តរាយកម្ពុជាបានរាយការណ៍ថា ជម្លោះកាលពី​ខែកក្កដា បានធ្វើឱ្យប្រជាជនជាង ១៧២.០០០នាក់ នៅកម្ពុជា​ត្រូវបានជម្លៀសចេញពីលំនៅដ្ឋាន ដែលភាគច្រើនបានវិលត្រឡប់ទៅលំនៅដ្ឋានវិញនៅក្នុងខែសីហា។[6] នៅក្នុង​ការ​ប្រយុទ្ធគ្នាជាថ្មីនាខែធ្នូ មានការ​ជម្លៀស​ប្រជាជន រហូតដល់ទៅចំនួន ៦៤៤.៥៨៩នាក់​ ក្នុងនោះមានស្ត្រីចំនួន ៣៣៦.៣០២នាក់ និង​កុមារចំនួន ២០៤.៩២២នាក់។[7] ប្រជាជនភាគច្រើនបំផុតត្រូវបានជម្លៀសទៅកាន់ទីតាំងចំនួន ២៣៤កន្លែង ក្នុង​ខេត្ត​បន្ទាយមានជ័យ បាត់ដំបង ឧត្តរមានជ័យ ព្រះវិហារ​ ពោធិ៍សាត់ និង​សៀមរាប ចំណែកឯប្រជាជនផ្សេងទៀតស្នាក់នៅជាមួយក្រុមគ្រួសារ ឬមិត្តភក្ដិរបស់ខ្លួន។[8]
	សហគមន៍ដែលត្រូវបានជម្លៀសពីទីលំនៅ បានជួបប្រទះនឹងការរំខានយ៉ាងធ្ងន់ធ្ងរដល់ជីវភាពរស់នៅ និងលទ្ធភាព​ទទួលបានទំនិញ និងសេវាសំខាន់ៗរួមមានទីជម្រក ការថែទាំសុខភាព ស្បៀងអាហារ ការអប់រំ កិច្ចគាំពារ អាហារូបត្ថម្ភ អគ្គិសនី ទឹកស្អាតសម្រាប់ទទួលទាន សម្ភារៈប្រើប្រាស់សម្រាប់ពេលមករដូវ និងតម្រូវការ​ទឹកស្អាត និងអនាម័យផ្សេងៗទៀត។[9] ការ​បិទទ្វារ​សាលារៀនចំនួន ១.៣០០០ទីតាំង​ បានបង្កផលប៉ះពាល់​ដល់​សិស្ស​ប្រមាណ ៣២២.១០៣នាក់ ដោយក្នុងនោះ ប្រមាណ៩០% ពុំមានលទ្ធភាពទទួលបានសេវាអប់រំឡើយ[10] ដែល​ទំនង​បង្កើនហានិភ័យ​ ​​​ដល់ក្មេង​ស្រីបោះបង់ចោលការ​សិក្សា​កាន់តែ​ច្រើនឡើង។ មូលដ្ឋានផ្តល់សេវាសុខភាព​យ៉ាងហោច ៥១កន្លែង ក៏ត្រូវបានបិទទ្វារ​ផងដែរ​គិត​ត្រឹមពាក់កណ្ដាលខែធ្នូ[11] ហើយតួលេខនេះទំនងជា​អាចនឹង​កើនឡើង​​នៅប៉ុន្មានសប្ដាហ៍ក្រោយមកទៀត នៅពេលដែលការប្រយុទ្ធគ្នាចេះតែបន្ត។
	52.2%
	31.8%
	16%


	ជារឿយៗ ទីកន្លែងតាំងទីលំនៅ​ថ្មី ខ្វះគ្រឿងបរិក្ខារដែលបែងចែកតាមយេនឌ័រងាយស្រួលសម្រាប់កុមារ និងងាយស្រួលចូលទៅប្រើប្រាស់​។ ភាពចង្អៀតណែន ដោយសារ​មានក្រុម​គ្រួសារប្រជាពលរដ្ឋ​ច្រើនគេង​រួមគ្នា ធ្វើ​ឱ្យ​​ឯកជនភាពមាន​តិចតួចនោះ បាន​បង្កើនហានិភ័យនៃអំពើហិង្សាទាក់ទងនឹងយេនឌ័រ។[12] សារព័ត៌មាន ខេមបូចា បាន​ចងក្រងឯកសារ​អំពីហេតុការណ៍​នៃការបៀត​បៀនផ្លូវភេទ​ទៅលើ​ស្ត្រី និងក្មេង​ស្រី​​នៅទីកន្លែងតាំងទីលំនៅមួយកន្លែង​ក្នុងខេត្តព្រះវិហារ​ ក្នុងខែកក្កដា។[13] បង្គន់ និងកន្លែងងូតទឹកខ្វះភាពឯកជន និងសន្តិសុខមិនគ្រប់គ្រាន់ ដោយក្នុងនោះជនភៀសខ្លួនមកដល់ឃើញបង្គន់គ្មានទ្វារ។ របងឫស្សីដែលមិនរឹងមាំគ្រប់គ្រាន់ ត្រូវបានដំឡើងនៅពេលក្រោយប៉ុណ្ណោះ។ ក្នុងនោះដែរ មនុស្ស​ប្រុស និងស្រីប្រើប្រាស់បន្ទប់ទឹករួមគ្នា ដោយមានការរាយការណ៍ថាបុរស​ងូតទឹកនៅជិតស្ត្រី និងក្មេងស្រី។ អ្នកខ្លះបានរាយការណ៍ថា មានការសំឡឹងមើលទាំង​មិនពេញចិត្ត និងត្រូវបានប៉ះស្ទាប ឬថតរូបដោយគ្មានការព្រមព្រៀងនោះទេ​។ កង្វះលំហសុវត្ថិភាពបានធ្វើឱ្យស្ត្រី និងក្មេងស្រីមួយចំនួនស្ទាក់ស្ទើរក្នុងការងូតទឹក ឬប្រើប្រាស់បង្គន់ ជាពិសេសពេលគ្មានអ្នកទៅជាមួយ។
	អង្គការ ទស្សនៈពិភពលោកកម្ពុជា បានធ្វើការវាយតម្លៃសុវត្ថិភាពផ្លូវចិត្តរហ័សមួយនៅចុងខែកក្កដា ឆ្នាំ២០២៥[14] ដោយសារការផ្លាស់ទីលំនៅថ្មី​ដោយបង្ខំ ការបំបែកគ្នា និងការបាត់បង់សមាជិកគ្រួសារ ការស្ដាប់លឺសំឡេងផ្ទុះ និងការបាត់បង់មុខរបរ      និងលទ្ធភាពទទួលបានតម្រូវការចាំបាច់ បានបង្កហានិភ័យផ្លូវចិត្តយ៉ាងធ្ងន់ធ្ងរ។ ការវាយតម្លៃនោះ​ បានសម្ភាសន៍មនុស្សចំនួន ២៧៤នាក់ រួមមានស្ត្រីចំនួន ១១៨នាក់ និងក្មេងស្រីចំនួន ៣៧នាក់ នៅតាមទីកន្លែងតាំងលំនៅថ្មីចំនួន ៤៣កន្លែង។          ក្នុងចំណោមអ្នកឆ្លើយតបទាំងនោះ មានពីរភាគបី (៦៦%) បានរាយការណ៍ថាមានអារម្មណ៍តក់ស្លុតជា​ខ្លាំងទាក់ទងនឹងការជម្លៀស ការបាត់បង់សមាជិកគ្រួសារ ឬការមើលឃើញការបាញ់ប្រហារ ឬការទម្លាក់គ្រាប់បែកជាដើម។ ជាងពាក់កណ្តាល (៥២%) បានរាយការណ៍ពីអារម្មណ៍ភ័យខ្លាច និងកំហឹងជាខ្លាំង រួមទាំងបំណងសងសឹកផងដែរ។ មានតែ ៣៥% ប៉ុណ្ណោះដែលយល់​ដឹងថាត្រូវស្វែងរកជំនួយនៅទីណា ដោយភាគច្រើនបានលើកឡើងយក​សាច់ញាតិជាប្រភពជំនួយចម្បងរបស់​ខ្លួន។ កុមារត្រូវបានរាយការណ៍ថា ត្រូវការការអប់រំ និងប្រដាប់លេងជាបន្ទាន់បំផុត ចំណែកឯមនុស្សពេញវ័យបានកំណត់ថា អាហារមូលដ្ឋាន តង់ ពូក សាប៊ូ និងការទទួលបានសេវាថែទាំសុខភាពជាប់លាប់ ជាតម្រូវការបន្ទាន់បំផុតរបស់ខ្លួន។ ភាពតានតឹងផ្លូវចិត្ត និងរបួសផ្លូវចិត្តទំនងជាកើនឡើងកាន់តែខ្លាំងឡើងគួរឱ្យកត់សម្គាល់ ក្នុងអំឡុងពេលមានការប្រយុទ្ធគ្នាខ្លាំងសារជាថ្មី និងការជម្លៀស​ប្រជាជនទ្រង់ទ្រាយធំនៅក្នុងខែធ្នូ។
	ទោះបីជាមនុស្សភាគច្រើនអាចវិលត្រឡប់មកផ្ទះវិញនៅក្នុងខែសីហា ឆ្នាំ២០២៥ និងវិលមកវិញជា​ថ្មី​ម្តងទៀតចាប់ពីខែមករា ឆ្នាំ២០២៦ ក៏ដោយ ប៉ុន្តែ​មនុស្សជាច្រើនដែលបានវិលត្រឡប់មកផ្ទះវិញនៅតែបន្តប្រឈមមុខនឹងហានិភ័យធំៗ រួមមាន​អសន្តិសុខតាមព្រំដែនដែលកំពុងបន្តកើតមាន​ យុទ្ធភណ្ឌមិនទាន់ផ្ទុះ ការខូចខាតលំនៅដ្ឋាន និងហេដ្ឋារចនាសម្ព័ន្ធស៊ីវិល និងភាពរអាក់រអួល​នៃការ​ផ្ដល់សេវា​នៅតែបន្តកើតមាន។[15] តំបន់ជាច្រើនកន្លែងដែលមាន​ពលរដ្ឋកម្ពុជារស់នៅ បានបន្ត​ស្ថិត​នៅក្រោមការគ្រប់គ្រងរបស់ថៃ បន្ទាប់ពីមាន​បទឈប់បាញ់កាលពីខែធ្នូ ដែលធ្វើឱ្យភូមិទាំងមូលមិនអាចឱ្យគេវិលត្រឡប់ទៅវិញបាន។ រូបភាពផ្កាយរណបបង្ហាញថា ផ្ទះសម្បែង និងសំណង់នានានៅក្នុងតំបន់ ដែលគ្រប់គ្រងដោយថៃត្រូវបានបំផ្លាញចោលបន្ទាប់ពីមានបទឈប់បាញ់។[16]
	ការជម្លៀសប្រជាជនទ្រង់ទ្រាយធំនេះ ក៏បានរំខានយ៉ាងធ្ងន់ធ្ងរដល់ជីវភាពរស់នៅ ពាណិជ្ជកម្ម និងទេសចរណ៍ផងដែរ ដែលធ្វើឱ្យសម្ពាធសេដ្ឋកិច្ចកាន់តែធ្ងន់ធ្ងរឡើងថែមទៀត​សម្រាប់​ប្រជាជនជា​ច្រើន។ សម្ពាធទាំងនេះមានសភាព​ធ្ងន់ធ្ងរស្រាប់ទៅហើយ ដោយសារ​បំណុលពីមីក្រូហិរញ្ញវត្ថុ ដែលកំណត់យកអត្រាការប្រាក់ខ្ពស់ពីប្រជាជនកម្ពុជា និងការធ្លាក់ចុះយ៉ាងគំហុកនៃប្រាក់បញ្ញើ បន្ទាប់ពីពលករចំណាកស្រុកកម្ពុជាវិលត្រលប់មកពីប្រទេសថៃវិញ។
	១.២ ពលករចំណាកស្រុកដែលបានវិលត្រលប់
	ពលករចំណាកស្រុកកម្ពុជា
	ចំនួន ១.១ លាននាក់រស់នៅប្រទេសថៃ
	៩១០,០០០នាក់ បានត្រឡប់មកកម្ពុជាវិញ
	ការបាត់បង់ប្រាក់ចំណូល
	និងប្រាក់ផ្ញើពីក្រៅប្រទេស
	មានតែការងារចំនួន ១៩០,០០០ កន្លែងប៉ុណ្ណោះដែលអាចរកបាន
	តម្រូវការសម្រាប់ជីវភាពរស់នៅប្រកបដោយចីរភាព
	ពលករចំណាកស្រុកកម្ពុជាមួយចំនួនធំដែលរស់នៅ និងធ្វើការនៅក្នុងប្រទេសថៃ បានវិលត្រឡប់មកប្រទេសកម្ពុជាវិញយ៉ាង    ប្រញ៉ាប់នៅពេលដែលភាពតានតឹងផ្នែកនយោបាយ និងយោធាបានកើនឡើងចាប់ពីខែឧសភា ឆ្នាំ២០២៥ មក។ ពលករចំណាកស្រុកកម្ពុជាប្រមាណ ៩១០,០០០នាក់ ក្នុងចំណោមប្រជាជនកម្ពុជាប្រមាណ ១,១លាននាក់ ដែលរស់នៅក្នុងប្រទេសថៃ      បានសម្រុក​វិលត្រឡប់មកកម្ពុជាវិញ ក្នុងរយៈពេលប៉ុន្មានសប្តាហ៍ប៉ុណ្ណោះ ដោយសារមកពីការភ័យខ្លាចពីការរើសអើង         ការបៀតបៀន ការចាប់ខ្លួន អំពើហិង្សា សម្ពាធគ្រួសារ និងការបិទព្រំដែន ដែលមិនអាចស្មានទុកមុនបាន។ ការ​វិលត្រលប់យ៉ាងតក់ក្រហល់បែបនេះ បានធ្វើឱ្យពលករចំណាកស្រុកខាតបង់ប្រាក់ចំណូល និង​ប្រាក់សន្សំ​របស់ខ្លួនកាត់បន្ថយ​ប្រាក់បញ្ញើមកកម្ពុជា និងបង្កើន​សម្ពាធលើ​សេវាសំខាន់ៗ រួមទាំងសេវាសុខភាព ការអប់រំ និងលំនៅដ្ឋាន។[17] ប្រាក់បញ្ញើពីប្រទេសថៃ​មក​កម្ពុជា មានទំហំសរុប​ប្រមាណជិត ៣ពាន់លានដុល្លារ កាលពីឆ្នាំ ២០២៤ ហើយការធ្លាក់ចុះនៃ​ប្រាក់បញ្ញើនេះ​បានឆ្លុះបញ្ចាំងឱ្យឃើញពី​ផលប៉ះពាល់ធំធេង។[18]

	ក្រសួងការងារ និងបណ្តុះបណ្តាលវិជ្ជាជីវៈ បានរាយការណ៍ថា មានការងារប្រហែល ១៩០,០០០កន្លែង សម្រាប់ពលករចំណាកស្រុកដែលវិលត្រឡប់មកធ្វើការវិញ ដែលភាគច្រើនស្ថិតនៅក្នុងវិស័យផលិតកម្ម និងសេវាកម្ម។ ទោះជាយ៉ាងណា វិទ្យាស្ថានបណ្ដុះបណ្ដាល និងស្រាវជ្រាវ​ដើម្បីអភិវឌ្ឍន៍កម្ពុជា (CDRI) បានរកឃើញថា ឱកាសការងារ​ទាំងនេះភាគច្រើនមានទីតាំងស្ថិតនៅឆ្ងាយពីខេត្តកំណើតរបស់ពលករចំណាកស្រុក ហើយមិនស្របតាមជំនាញ និងបទពិសោធន៍របស់ពួកគាត់ឡើយ។[19]
	មជ្ឈមណ្ឌលសម្ព័ន្ធភាពការងារ និងសិទ្ធិមនុស្ស (មជ្ឈមណ្ឌល សង់ត្រាល់) ក្នុងខែសីហា ឆ្នាំ២០២៥ បានធ្វើការវាយតម្លៃផ្នែក​តម្រូវការរបស់ពលករចំណាកស្រុក ដែលបានវិលត្រឡប់មកវិញជាង ៨០០នាក់ ដែលក្នុងនោះជាងពាក់កណ្តាលជាស្ត្រី។ ការវាយតម្លៃបានរកឃើញថា ពលករចំណាកស្រុកភាគច្រើនបានវិលត្រឡប់ទៅខេត្តឆ្ងាយជាប់ព្រំដែនវិញ ហើយត្រូវការស្បៀងអាហារ និងឱកាស​រកប្រាក់ចំណូល។ ស្ត្រីជាច្រើន - ដែលធ្លាប់ធ្វើការជាអ្នកបម្រើតាមផ្ទះ អ្នកថែទាំ ឬក្នុងវិស័យកែច្នៃអាហារសមុទ្រនៅប្រទេសថៃ - មិនមានជំនាញស្របតាមទីផ្សារការងារបច្ចុប្បន្នរបស់ប្រទេសកម្ពុជាទេ។ ជាក់ស្ដែង ស្ត្រីពលករ​ចំណាកស្រុកដែលបានវិលត្រលប់​មកវិញមួយរូប បានប្រាប់​អង្គការ​ឃ្លាំមើលសិទ្ធិមនុស្ស (HRW) ថាគាត់​បានព្យាយាម​រកការងារ​ធ្វើនៅរោងចក្រកាត់ដេរ​មួយកន្លែង ប៉ុន្តែ​មិនត្រូវបានទទួលយក​ ដោយសារ​តែខ្វះបទពិសោធន៍​គោល។[21] បើទោះបីជា​រងសម្ពាធបែបនេះក្ដី អ្នកចូលរួមជា​ច្រើនបានប្រាប់ទៅមជ្ឈមណ្ឌល​សង់ត្រាល់ថា ពួកគាត់មិនមានបំណងវិលទៅ​ប្រទេសថៃវិញ​នោះទេ ដែលក្នុងនោះមានស្ត្រីច្រើនជាងបុរស ដែលទំនង​ជា​មានគម្រោង​បន្ត​រស់នៅ​ក្នុងប្រទេសកម្ពុជា​បន្តទៅទៀត ប្រសិនបើ​ពួកគាត់​អាច​ស្វែង​រក​ការងារ​សមរម្យ​ និងមានសុវត្ថិភាព។
	សេចក្តីថ្លែងការណ៍រួមមួយ ពីសំណាក់អង្គការសង្គមស៊ីវិលចំនួន ១៨ បានគូសបញ្ជាក់ពីភាពចាំបាច់ត្រូវ​មាន​វិធានការគ្រប់ជ្រុងជ្រោយ និងចំគោលដៅ ដើម្បីធានាថា ស្ត្រី​ទទួលបានឱកាសរកប្រាក់​ចំណូលប្រកបដោយចីរភាព និងដើម្បីកាត់បន្ថយសម្ពាធ ដែលបង្ខំ​ឱ្យពួកគាត់ចំណាកស្រុក តាមមធ្យោបាយមិនមានសុវត្ថិភាព ឬមិនទៀងទាត់​ ជាពិសេសនៅពេលដែលព្រំដែនគោកនៅតែបន្ត​បិទពេញមួយឆ្នាំ។[21]

	០២.
	ស្ត្រី សន្តិភាព និងសន្តិសុខ
	របៀបវារៈ​ស្តីពី​ស្ត្រី សន្តិភាព និងសន្តិសុខ (WPS) ត្រូវ​បាន​បង្កើតឡើងដោយសេចក្តីសម្រេចលេខ ១៣២៥ របស់ក្រុមប្រឹក្សាសន្តិសុខអង្គការសហប្រជាជាតិ និងរៀបចំឡើងវិញជុំវិញគោលការណ៍ដែលផ្តោតសំខាន់លើ ការបង្ការ កិច្ចគាំពារ ការសង្គ្រោះ និងការស្តារឡើងវិញ និងការចូលរួម       ហើយរបៀបវារៈនេះ​មានសារៈសំខាន់យ៉ាងយូរ​មកហើយ សម្រាប់ការកសាង និងការរក្សាសន្តិភាពនៅក្នុងប្រទេសកម្ពុជា។ សារៈសំខាន់នៃរបៀបវារៈនេះ​ បានលេចឡើង​កាន់តែច្បាស់ក្នុងអំឡុងពេលជម្លោះព្រំដែនឆ្នាំ២០២៥។ គណៈកម្មាធិការ ស៊ី-ដ បានផ្ដល់អនុសាសន៍ក្នុង ឆ្នាំ២០១៩ ឱ្យ​កម្ពុជាអនុម័តផែនការសកម្មភាពជាតិ គ្រប់ជ្រុងជ្រោយមួយសម្រាប់ការអនុវត្តរបៀបវារៈនេះ ហើយធានាថា ស្ត្រីបាន​ចូលរួមយ៉ាងពេញលេញនៅគ្រប់ដំណាក់កាលនៃការកសាងសន្តិភាព ការបង្ការជម្លោះ និងការដោះស្រាយជម្លោះ។[22]
	កម្ពុជាបានដើរតួនាទីយ៉ាងសកម្មក្នុងការជំរុញរបៀបវារៈ “ស្ត្រី សន្តិភាព និងសន្តិសុខ” នេះ នៅក្នុងតំបន់អាស៊ាន។[23] កម្ពុជាបានរួមចំណែកយ៉ាងសំខាន់ ក្នុងការអភិវឌ្ឍផែនការសកម្មភាពតំបន់អាស៊ានស្តីពី ស្ត្រី សន្តិភាព និងសន្តិសុខ ដែលបានអនុម័តនៅ ឆ្នាំ២០២២ ក៏ដូចជាយន្តការ​បំពេញបន្ថែម “កញ្ចប់​ឧបករណ៍ និងគោលការណ៍ណែនាំសម្រាប់​មូលដ្ឋានីយកម្ម”។ ទោះជាយ៉ាងណា ប្រទេសកម្ពុជាមិនទាន់បានបង្កើត ឬអនុម័តផែនការសកម្មភាពជាតិនៅឡើយទេគិត​ត្រឹម​ឆ្នាំ ២០២៥។
	របាយការណ៍វិភាគស្ថានភាពស្តីពី ស្ត្រី សន្តិភាព និង​សន្តិសុខនៅកម្ពុជា បោះពុម្ពផ្សាយដោយក្រសួងកិច្ចការនារី និងអង្គការសហប្រជាជាតិសម្រាប់ស្ត្រី ក្នុងខែតុលា ឆ្នាំ២០២៥ បានកំណត់បញ្ហាសន្តិសុខធំៗនៅកម្ពុជា គូសផែនទីគោលនយោបាយ និងយន្តការដែលមានស្រាប់          ឆ្លុះបញ្ចាំងពីមេរៀនដែលទទួលបាន និងស្នើឡើងនូវ​ជំហានបន្ទាប់ សម្រាប់ការបង្កើតផែនការសកម្មភាពជាតិ។[24] ជាមួយនឹងអនុសាសន៍ទាំងឡាយនោះ​ ការវិភាគបានណែនាំថា កម្ពុជាត្រូវបង្កើតបន្ទាត់ពេលវេលាច្បាស់លាស់សម្រាប់បង្កើតផែនការសកម្មភាពជាតិ។

	ការស្រាវជ្រាវមួយ ដែលធ្វើឡើងដោយ​អង្គការនារីដើម្បីសន្តិភាព (WPM) ក៏បានរកឃើញ​ផងដែរថា ទំហំ​ការងារថែទាំដែលពុំមានប្រាក់​ឈ្នួល ត្រូវបានរ៉ាប់រង​ដោយស្ត្រីកម្ពុជា​ ដោយមិនមានសមាមា្រត គឺជាកត្តាដ៏ចម្បង​មួយដែលជំរុញឱ្យ​ខ្វះតំណាង​ស្ត្រីនៅក្នុងតួនាទីស្វែងរក​សន្តិភាព និងសន្តិសុខ។[25] ជាមធ្យម ស្ត្រីកម្ពុជារ៉ាប់រងរហូតដល់ទៅជាង ៩០% នៃការងារថែទាំគ្មានប្រាក់ឈ្នួល[26] ហើយទំនួល​ខុស​ត្រូវទាំងនេះ ទំនងជាកើនឡើងក្នុងអំឡុងពេលមានជម្លោះ ឬវិបត្តិ។ អង្គការនារី​ដើម្បីសន្តិភាព (WPM) បានរកឃើញថា បន្ទុកការងារ​ថែទាំទាំងនេះ គួបផ្សំ​នឹងក្រិតក្រមយេនឌ័រ​​តឹងរ៉ឹងផង ធ្វើឱ្យប៉ះពាល់ដល់ស្ត្រី​ក្នុង​ការចូលរួមពេញលេញ និងប្រកបដោយអត្ថន័យក្នុងការងារសន្តិភាព  និងសន្តិសុខ រួមទាំងប៉ះពាល់ដល់​សមត្ថភាពរបស់ពួកគាត់ ​ក្នុងការចាប់យកតួនាទីការងារ​សន្តិសុខ និងតំណែងជាអ្នកដឹកនាំផងដែរ​ ដែលការងារទាំងនេះ​ អាចទាមទារ​ឱ្យ​មានម៉ោងធ្វើការមិនទៀងទាត់ ឬការចាត់តាំងទៅធ្វើការ​ឆ្ងាយពីផ្ទះផងដែរ។

	ផែនការសកម្មភាពជាតិ
	នៅតែមានសារៈសំខាន់
	ដើម្បីធានាបានថា
	ស្ត្រី​មានការ​ចូលរួមពេញលេញ និងប្រកបដោយអត្ថន័យ​​
	ក្នុងគ្រប់ដំណាក់កាលនៃ

	របៀបវារៈស្ដីពី ស្ត្រី សន្តិភាព និងសន្តិសុខ (WPS)។
	បើទោះបីជា​​កម្ពុជា បានបង្ហាញឱ្យឃើញពីភាពនាំមុខគេ​​ក្នុងការ​គាំទ្រ​ការ​ចូលរួមរបស់ស្ត្រី​ ក្នុង​បេសកកម្ម​រក្សាសន្តិភាពក្ដី ប៉ុន្តែ ស្ត្រីនៅតែមានតំណាង​តិចតួចណាស់​នៅ​ក្នុងមុខតំណែង​ដឹកនាំ។ កងកម្លាំងរក្សាសន្តិភាពចំនួន ៩.១៩៧នាក់ ដែលកម្ពុជា​បានបញ្ជូន​ឱ្យចូលរួមបេសកកម្ម​រវាងពី ឆ្នាំ២០០៦ ដល់ខែកុម្ភៈ ឆ្នាំ២០២៤[27] មាន​ស្ត្រីចំនួន ៨% ហើយស្ត្រីមានចំនួន ១៧% នៃកងកម្លាំងរក្សាសន្តិភាពរបស់​កម្ពុជាគិតត្រឹម ឆ្នាំ២០២៤។[28] ចំនួននេះ គឺច្រើនជាងគោលដៅជា​សកលរបស់​អង្គការសហប្រជាជាតិ ដែលកំណត់ឱ្យស្ត្រី​មាន​ចំនួន ១៥% នៅក្នុងជួរ​កងកម្លាំងយោធានៅ ឆ្នាំ២០២៨។[29] ទោះជាបែបនេះក្តី ស្ត្រីកម្ពុជាដែលកាន់តំណែងជាអ្នកដឹកនាំមាន​ត្រឹមតែ ១៣% ប៉ុណ្ណោះគិតត្រឹម ឆ្នាំ២០២៣។[30] ផែនការសកម្មភាពជាតិនៅតែមានសារៈសំខាន់ដើម្បីធានាបានថា ស្ត្រី​មានការ​ចូលរួមពេញលេញ និងប្រកបដោយអត្ថន័យ​​ ក្នុងគ្រប់ដំណាក់កាលនៃរបៀបវារៈស្ដីពី ស្ត្រី សន្តិភាព និងសន្តិសុខ (WPS)។

	០៣.
	ភាពមិនមានសញ្ជាតិ
	ភាពគ្មានសញ្ជាតិ គំរាមកំហែងដល់សិទ្ធិជាច្រើនរបស់ស្ត្រី ក្មេងស្រី និងអ្នកមិនកំណត់អត្តសញ្ញាណភេទស្រី ឬប្រុស ដែលសិទ្ធិទាំងនោះ​ត្រូវបានការពារក្រោមអនុសញ្ញា ស៊ី-ដ ក្នុងនោះរួមមាន សិទ្ធិមានសញ្ជាតិ សិទ្ធិចូលរួមក្នុងជីវិតនយោបាយ និងសាធារណៈសិទ្ធិទទួលបានការអប់រំ ការងារ ការថែទាំសុខភាព និងលំនៅដ្ឋាន។ គណៈកម្មាធិការ ស៊ី-ដ បានផ្ដល់អនុសាសន៍ឱ្យប្រទេសកម្ពុជាធានាថា​ គ្រប់ស្ត្រី និងក្មេងស្រីជនជាតិភាគតិច​ដែលមានលក្ខណៈសម្បត្តិគ្រប់គ្រាន់​​ ជាពិសេស​ស្ត្រី និងក្មេងស្រីដើមកំណើតវៀតណាម និង​កម្ពុជាក្រោមអាច​ទទួលបានសញ្ជាតិកម្ពុជា ហើយផ្តល់សច្ចាប័នលើអនុសញ្ញាអន្តរជាតិទាំងពីរដែលទាក់ទងនឹងភាពគ្មានសញ្ជាតិ។[31]
	ផ្ទុយទៅវិញ ប្រទេសកម្ពុជាបានអនុម័តលើ​វិសោធនកម្មយ៉ាងឆាប់រហ័ស ចំពោះរដ្ឋធម្មនុញ្ញ     និងច្បាប់ស្តីពីសញ្ជាតិក្នុង ឆ្នាំ២០២៥ ដែលអនុញ្ញាតឱ្យគេអាច​ដកហូតសញ្ជាតិពលរដ្ឋកម្ពុជាបាន​ និងធ្វើឱ្យពួកគាត់អាចក្លាយជាជនគ្មានសញ្ជាតិ។ ខណៈភាពតានតឹងតាមព្រំដែនមានការកើនឡើង ប្រធានព្រឹទ្ធសភា លោក​ ហ៊ុន សែន ក្នុងខែមិថុនា ឆ្នាំ២០២៥ បានអំពាវនាវឱ្យ​រដ្ឋមន្ត្រីក្រសួងយុត្តិធម៌ ពិចារណាធ្វើវិសោធនកម្មរដ្ឋធម្មនុញ្ញ ដើម្បីអនុញ្ញាតឱ្យមានការដកហូតសញ្ជាតិកម្ពុជាពីពលរដ្ឋបាន។ មាត្រា ៣៣ នៃរដ្ឋធម្មនុញ្ញត្រូវបានធ្វើវិសោធនកម្មយ៉ាងប្រញាប់ប្រញាល់នៅខែបន្ទាប់ ដោយលុបចោលការហាមឃាត់ចំពោះការដកហូតសញ្ជាតិរបស់ពលរដ្ឋ។ ការកែប្រែនេះបានបើកផ្លូវសម្រាប់វិសោធនកម្មច្បាប់ស្តីពីសញ្ជាតិរបស់កម្ពុជា ដែលត្រូវបានព្រៀង អនុម័ត និងចុះហត្ថលេខាយ៉ាងប្រញ៉ាប់ប្រញ៉ាល់នៅក្នុងខែកញ្ញា ឆ្នាំ២០២៥ ដោយពុំមានការ​ពិគ្រោះយោបល់ជាសាធារណៈឡើយ។[32] ​​វិសោធនកម្មនេះបានប្រកាសចូលចូលជាធរមាន នៅខែមករា ឆ្នាំ២០២៦ តាមរយៈអនុក្រឹត្យមួយច្បាប់ ចុះកាលបរិច្ឆេទ ថ្ងៃទី១ ខែធ្នូ ឆ្នាំ២០២៥។[33]
	មាត្រា ២៩ ថ្មីនៃច្បាប់ស្ដីពីសញ្ជាតិកំណត់ អំពីមូលដ្ឋានសម្រាប់ការដកហូតសញ្ជាតិ រួមមានការឆ្លើយតបទៅនឹងបុគ្គលដែលប្រព្រឹត្តអំពើក្បត់ជាតិ ឬអំពើដែលប៉ះពាល់ដល់អធិបតេយ្យភាពជាតិ បូរណភាពទឹកដី ឬសន្តិសុខជាតិ ការឃុបឃិតជាមួយជនបរទេស ឬការត្រូវបានផ្តន្ទាទោសពីបទឧក្រិដ្ឋ ឬបទល្មើសមជ្ឈិមទាក់ទងនឹងការបំពានព្រះមហាក្សត្រ សន្តិសុខរដ្ឋ ឬអំពើភេរវកម្ម។ បទប្បញ្ញត្តិដែលមានលក្ខណៈទូលំទូលាយ និងមិនច្បាស់លាស់ទាំងនេះខ្វះស្តង់ដារច្បាស់លាស់ទាក់ទិននឹងភាពចាំបាច់សមាមាត្រ និងភាពអាចព្យាករណ៍បាន ហើយមិនបានជួយការពារប្រឆាំងនឹងការរើសអើងឡើយ។

	វិសោធនកម្មទាំងនេះ ក៏មិនបានផ្តល់ការការពារគ្រប់គ្រាន់ប្រឆាំងនឹងភាពគ្មានសញ្ជាតិនោះដែរ។ សញ្ជាតិអាចត្រូវបានលុបចោលក្នុងករណី ដែល​ “មានមូលដ្ឋានគួរឱ្យទុកចិត្តបាន​ ដែលនាំឱ្យ​ជឿថាជនជាតិកម្ពុជារូបនោះ​អាចទទួលបានសញ្ជាតិ ឬការការពារពីរដ្ឋបរទេសមួយផ្សេងទៀត”។ ពុំមានការ​កំណត់​និយមន័យថាតើអ្វីទៅ​ ដែលជា “មូលដ្ឋានគួរឱ្យទុកចិត្តដែលនាំឱ្យជឿ” ថា មនុស្សម្នាក់ អាចទទួលបានសញ្ជាតិមួយផ្សេងទៀតនោះទេ ដែលត្រង់នេះ​បានទុកឱ្យ​មាន​ចន្លោះចំហសម្រាប់ការបកស្រាយទូលំទូលាយ និង​មានលក្ខណៈអត្តនោម័ត។
	វិសោធនកម្មទាំងនេះប្រឈមនឹងការប្រើខុស ដើម្បីផ្ដោត​លើស្ត្រីជាអ្នកការពារសិទ្ធិមនុស្ស និងធ្វើឱ្យប៉ះពាល់ដល់សិទ្ធិមានសេរីភាពក្នុងការបង្កើតសមាគម ការជួបជុំ និងការបញ្ចេញមតិ របស់ស្ត្រី ក្មេងស្រី និងមិនកំណត់អត្តសញ្ញាណភេទស្រី ឬប្រុស។ ក្រុមអង្គការសង្គមស៊ីវិលចំនួន ៥០ បានជំទាស់នឹងការវិសោធនកម្មនេះ ដោយលើកឡើងពីការភ័យខ្លាចថា​ ច្បាប់ថ្មីនេះអាចត្រូវបានប្រើប្រាស់ខុស ដើម្បីបំបិទសំឡេង​អ្នករិះគន់ និងផលប៉ះពាល់ទៅលើសេរីភាពជាមូលដ្ឋាន នៅក្នុងបរិបទ ដែលសកម្មជន គូប្រជែងផ្នែក​នយោបាយ និងសំឡេងរិះគន់ផ្សេងទៀតកាន់តែច្រើនត្រូវបានកាត់ទោសពីទោសក្បត់ជាតិ ក្រោមការចោទប្រកាន់ពីបទរួមគំនិតក្បត់ និងប្រមាថព្រះមហាក្សត្រ ជាដើម។[34]

	អង្គការឃ្លាំមើលសិទ្ធិមនុស្ស (HRW) បានដាក់ឈ្មោះវិសោធនកម្មទាំងនេះថា “ជាឧបករណ៍ដ៏គ្រោះថ្នាក់ដើម្បីបំបិទសំឡេងប្រឆាំង” ដោយមិនខ្វល់ពី​ការប្តេជ្ញាចិត្តជាអន្តរជាតិរបស់កម្ពុជា​ ក្នុងការ​គោរព​សិទ្ធិមនុស្ស។[35] អង្គការលើកលែងទោសអន្តរជាតិ បានសម្តែងការព្រួយបារម្ភថា រដ្ឋាភិបាលកម្ពុជានឹង​ “ប្រើប្រាស់ [វិសោធនកម្ម] ខុស ដើម្បីបង្ក្រាបអ្នករិះគន់របស់ខ្លួន និងធ្វើឱ្យពួកគាត់គ្មានសញ្ជាតិ”។[36]
	០៤.
	ស្ត្រីក្នុងភាពជាអ្នកដឹកនាំ
	ស្ត្រី​នៅតែមានតំណាង​តិចជាខ្លាំង ​​ក្នុង​មុខ​តំណែងដឹកនាំទាំង​នៅថ្នាក់ជាតិ និង​ថ្នាក់​ក្រោមជាតិ​នៅក្នុងប្រទេសកម្ពុជា​។ នៅក្នុងអំឡុង​ឆមាសទីមួយនៃ ឆ្នាំ២០២៥ ស្ត្រីមានចំនួនតែ ៨% ក្នុងតួនាទី​ជា​អភិបាល​ខេត្ត (មានស្ត្រីចំនួន ២រូប ក្នុងចំណោម ២៥រូប នៅក្នុងតួនាទី) នៅខេត្តកោះកុង និងប៉ៃលិន); ១៣% ក្នុងតួនាទីជា​អភិបាលរង​ខេត្ត (មានស្ត្រីចំនួន ៣២រូប ក្នុងចំណោម ២៤៨រូប ); ៣% ក្នុងតួនាទីជា អភិបាលក្រុង ស្រុក ខណ្ឌ (មានស្ត្រីចំនួន ៦រូប ក្នុងចំណោម ២០៩រូប);   និង​ ២០,៥% ក្នុងតួនាទីជា អភិបាលរងក្រុង ស្រុក ខណ្ឌ (មានស្ត្រីចំនួន ២៤៩រូប ក្នុងចំណោម ១.២១៤រូប)។[37] លោកស្រី មិថុនា ភូថង អភិបាលខេត្តកោះកុងដែលចេញពីតំណែង ត្រូវបានតំឡើងតួនាទីជារដ្ឋលេខាធិការនៅក្រសួងកិច្ចការនារីក្នុង ឆ្នាំ២០២៥ ហើយលោកស្រី ឈី វ៉ា ត្រូវបានតែងតាំងជាអភិបាលខេត្តថ្មី។
	វឌ្ឍនភាពដ៏មានអត្ថន័យ ឆ្ពោះទៅរកការចូលរួមស្មើភាពគ្នារបស់ស្ត្រីនៅក្នុងជីវិតនយោបាយ និងសាធារណៈ ទាមទារ​ឱ្យមានវិធានការពិសេសបណ្តោះអាសន្នរឹងមាំជាងមុន រួមមានការកំណត់​កូតាសម្រាប់តួនាទីជាអ្នកដឹកនាំ តាមការ​ផ្ដល់អនុសាសន៍ពីគណៈកម្មាធិការ ស៊ី-ដ។[38]
	ក្នុងតួនាទីជា​អភិបាលរង​ខេត្តមានស្រ្តីចំនួន
	៣២រូប
	២៤៨រូប
	ក្នុងតួនាទី​ជា​អភិបាល​ខេត្តមានស្ត្រីចំនួន
	ក្នុងចំណោម

	២រូប
	២៥រូប
	ក្នុងចំណោម
	ក្នុងតួនាទីជា អភិបាលរងក្រុង ស្រុក ខណ្ឌ មានស្រ្តីចំនួន
	ក្នុងតួនាទីជា អភិបាលក្រុង ស្រុក ខណ្ឌមានស្រ្តីចំនួន

	២៤៩រូប
	១.២១៤រូប
	ក្នុងចំណោម

	២០៩រូប
	៦រូប
	ក្នុងចំណោម



	០៥.
	សេរីភាព​មូលដ្ឋាន និង​លំហ​ស៊ីវិល
	ក្នុងឆ្នាំ២០២៥ ប្រទេសកម្ពុជានៅតែបន្តគាបសង្កត់ ដូចបានធ្វើ​ជាយូរមកហើយ ទៅលើស្ត្រីជា​អ្នកការពារសិទ្ធិមនុស្ស គូប្រជែងនយោបាយ សហជីពកម្មករ អ្នកការពារដីធ្លី និងបរិស្ថាន អ្នកសារព័ត៌មាន និងប្រជាពលរដ្ឋដែលបញ្ចេញមតិជំទាស់។ ទោះបីជាគណៈកម្មាធិការស៊ី-ដ បានផ្ដល់អនុសាសន៍ឱ្យ​មានការធានា​ពេញលេញ​​ ឱ្យ​ពួកគាត់មាន​សិទ្ធិសេរីភាព ក្នុងការបញ្ចេញមតិការជួបជុំគ្នា និងការបង្កើតសមាគម ដោយគ្មានការរឹតត្បិតហួសហេតុក៏ដោយ[39] ប៉ុន្តែប្រជាពលរដ្ឋ​ក្រុមទាំងនេះបានប្រឈមមុខនឹងការឃ្លាំមើល ការគំរាមកំហែង និងការដាក់ពន្ធនាគារថែមទៀតផង។
	ការចោទប្រកាន់ពីបទញុះញង់ឱ្យប្រព្រឹត្តបទឧក្រិដ្ឋ ឬបង្កភាពវឹកវរ​ដល់​សន្តិសុខសង្គម និងការរួមគំនិតក្បត់ ក្រោមមាត្រា ៤៩៤, ៤៩៥ និង ៤៥៣ នៃក្រមព្រហ្មទណ្ឌនៅតែបន្តយកមក​ប្រើប្រាស់ ដើម្បីចោទប្រកាន់តាមអំពើចិត្ត ចំពោះអ្នកដែលនិយាយជំទាស់។ គិតត្រឹមខែធ្នូ ឆ្នាំ២០២៥ យ៉ាងហោចណាស់មានស្ត្រីចំនួន ១៤នាក់ បានជាប់ពន្ធនាគារ ដោយសារតែការបញ្ចេញមតិ សកម្មនិយម ឬការចូលរួមនយោបាយ។[40]


	៥.១ សកម្មនិយមនយោបាយ
	លំហសម្រាប់សកម្មនិយមនយោបាយ នៅតែមានការ​រិតត្បិត​ខ្លាំងដដែល​នៅ ឆ្នាំ២០២៥ ដោយក្នុងនោះតួអង្គប្រឆាំងប្រឈមមុខនឹងការសងសឹកជាប្រព័ន្ធចំពោះកិច្ចខិតខំប្រឹងប្រែងដើម្បីរៀបចំសកម្មភាព​របស់ខ្លួន។ សកម្មជននយោបាយ អ្នកនាង សេង ធារី បានធ្វើកូដកម្មអត់អាហារនៅក្នុងពន្ធនាគារក្នុងខែមិថុនា ឆ្នាំ២០២៥។[41] កូដកម្មអត់អាហារនេះ គឺជាកូដកម្មលើកទីបួនហើយ  ចាប់តាំងពីអ្នកនាងត្រូវបានឃុំក្នុងពន្ធនាគារ​នៅខែមិថុនា ឆ្នាំ២០២២ និងដើម្បីប្រារព្ធខួបលើកទី៣ នៃការឃុំខ្លួនរបស់នាងផង។ តាមរយៈសកម្មភាពនេះ អ្នកនាង បានព្យាយាមទាក់ទាញការចាប់អារម្មណ៍ទៅលើកាជាប់ឃុំរបស់អ្នកនាង ហើយបានអំពាវនាវឱ្យមានការដោះលែងសកម្មជននយោបាយ និងអ្នកការពារសិទ្ធិមនុស្សទាំងអស់ ដែលជាប់ឃុំដោយអយុត្តិធម៌នៅក្នុងប្រទេសកម្ពុជា។
	អ្នកនាង សេង ធារី កំពុង​អនុវត្តទោសក្នុងពន្ធនាការឃុំ បន្ទាប់ពីត្រូវបានកាត់ទោសឱ្យជាប់​​ពន្ធនាគារ​រយៈពេល​ប្រាំមួយ​ឆ្នាំ    ក្នុងដំណើរការ​កាត់ក្តីទ្រង់ទ្រាយធំមួយ ដែលពាក់ព័ន្ធនឹងសកម្មជនប្រឆាំងជា​ច្រើនរាប់សិបនាក់ផ្សេងទៀត។ លោកស្រី​បាន​បញ្ចប់​កូដកម្ម​អត់អាហារ​ដោយសារ​បញ្ហាសុខភាព បន្ទាប់​ពី​ធ្វើកូដកម្មអស់រយៈពេលប្រាំបួន​ថ្ងៃ។[42] ស្ត្រីជាសកម្មជន​នយោបាយ​​ផ្សេង​ទៀត រួម​មាន អ៊ុក យឹម, អូយ ឌីណា, សឿន គន្ធា, សែម សុផល និង ញ៉េប សារុំ ក៏​បាន​ជាប់​ពន្ធនាគារ​ក្នុង​ ឆ្នាំ២០២៥ ផងដែរ។[43]

	៥.២ សកម្មនិយម​បរិស្ថាន
	សកម្មជនបរិស្ថានចំនួន ប្រាំនាក់ មកពីអង្គការមាតាធម្មជាតិកម្ពុជា រួមទាំងស្ត្រីជាសកម្មជន ឡុង គន្ធា និង ភួន កែវរស្មី បានបន្ត​ជាប់ពន្ធនាគារពេញមួយឆ្នាំ។ មួយឆ្នាំមុនជាប់ពន្ធនាគារ ពួកគាត់ត្រូវបានកាត់ទោសឱ្យជាប់ពន្ធនាគារពីប្រាំមួយ ទៅប្រាំបីឆ្នាំ។ សាលាឧទ្ធរណ៍ក្រុង​ភ្នំពេញ និងតុលាការកំពូលបានបដិសេធសំណើសុំនៅក្រៅឃុំរបស់ពួកគាត់ ដោយរង់ចាំការប្តឹងឧទ្ធរណ៍នៅក្នុងខែកុម្ភៈ និងខែមេសារៀងៗខ្លួន។[44]
	នៅក្នុងខែឧសភា ឆ្នាំ២០២៥ មន្ត្រីជំនាញរបស់​អង្គការសហប្រជាជាតិមួយក្រុម តាមរយៈសារ​ទៅកាន់រដ្ឋាភិបាលកម្ពុជា       បានសម្តែងការព្រួយបារម្ភយ៉ាងខ្លាំងចំពោះការចាប់ខ្លួនសកម្មជនទាំងនោះ ដោយសារតែពួកគាត់មានការងារ​ជាអ្នកការពារសិទ្ធិ មនុស្សផ្នែកបរិស្ថាន និងការអនុវត្តសិទ្ធិសេរីភាពក្នុងការបញ្ចេញមតិរបស់ខ្លួន។ មន្ត្រីជំនាញទាំងនោះ​បាន​​ថ្លែង​ថា ការ​ឃុំខ្លួន​នេះ គឺធ្វើឡើងតាមអំពើចិត្ត ហើយ​បុគ្គល​ទាំងនោះ “ហាក់​ដូចជា​ត្រូវ​បាន​កំណត់​ជាគោលដៅ ពីព្រោះ​ពួកគាត់​ជា​សមាជិក​នៃ​ចលនា​មាតាធម្មជាតិ​កម្ពុជា ដែល​ជាក់ស្តែងទង្វើនេះ​​ជា​ការ​រំលោភ​សិទ្ធិ​សេរីភាព​ក្នុង​ការ​បង្កើត​សមាគម”។[45]
	នៅឱកាស​ខួប​នៃ​ការ​ចាប់ខ្លួន​ពួកគាត់​ក្នុង​ខែកក្កដា ឆ្នាំ២០២៥ អង្គការ​សង្គម​ស៊ីវិល និង​សហគមន៍​ចំនួន ៥១ បាន​អំពាវនាវសា​ជា​ថ្មី​ឱ្យ​​មាន​ការ​ដោះលែង​ពួកគាត់​ជាបន្ទាន់ និង​ទម្លាក់រាល់បទ​ចោទប្រកាន់​ទាំងអស់មកលើរូបគេ​។[46]

	៥.៣ សហជីព​កម្មករ​
	លំហសម្រាប់ការរៀបចំសហជីព នៅតែត្រូវបានគាបសង្កត់យ៉ាងខ្លាំងនៅ ឆ្នាំ២០២៥ ដោយក្នុងនោះទម្លាប់បំបែកសហជីព   នៅតែបន្ត។ សមាជិកសហជីពជា​ស្ត្រី បានរាយការណ៍ពីឧបសគ្គទាក់ទងនឹងយេនឌ័រ ចំពោះការបោះជំហាន​ឆ្ពោះទៅរកតួនាទីជាអ្នកដឹកនាំនៅក្នុងសហជីព សូម្បីតែនៅក្នុងឧស្សាហកម្ម ដែលគ្របដណ្ដប់ដោយស្ត្រី ដូចជាវិស័យកាត់ដេរសម្លៀកបំពាកស្បែកជើង និងផលិតផលធ្វើដំណើរក៏ដោយ។ ស្ត្រីជាសមាជិកសហជីព​ បានរាយការណ៍តាមរឿងរ៉ាវថា មានការរំពឹងថាឱ្យពួកគាត់​ត្រូវបន្តនៅដល់យប់ជ្រៅដើម្បីរៀបចំ ឬទទួលទានគ្រឿងស្រវឹង ដែលបញ្ហានេះ​ត្រូវបានយល់ឃើញថាជាឧបសគ្គចំពោះការចូលរួមរបស់ពួកគាត់​ និងបង្កើនភាពតានតឹងក្នុងគ្រួសាររបស់ពួកគាត់ផងដែរ។
	សមាជិករបស់ សហជីពទ្រទ្រង់សិទ្ធិការងារបុគ្គលិក​កម្មករខ្មែរនៃក្រុមហ៊ុនណាហ្គាវើលដ៍ (LRSU) នៅតែបន្តធ្វើបាតុកម្មពេញមួយឆ្នាំ ២០២៥។ បួនឆ្នាំបន្ទាប់ពីបាតុកម្មបានចាប់ផ្តើម សមាជិកសហជីពទាំងនោះ​ បានបន្តទាមទារឱ្យមានដំណោះស្រាយដោយយុត្តិធម៌ ចំពោះវិវាទការងាររបស់ខ្លួន ទោះបីជាមានការបៀតបៀនឥតឈប់ឈរ និងគ្រប់សព្វសារពើក្ដី។[47]

	៥.៤ សេរីភាពសារព័ត៌មាន និង​ស្ត្រីនៅក្នុងវិស័យសារព័ត៌មាន
	ស្ត្រីនៅតែមានចំនួនតិចតួចក្នុងចំណោមអ្នកសារព័ត៌មាន និងអ្នកប្រកបវិជ្ជាជីវៈ​ក្នុង​ប្រព័ន្ធផ្សព្វផ្សាយនៅ ឆ្នាំ២០២៥ ហើយនៅតែ​បន្តប្រឈមមុខនឹងការរើសអើងយេនឌ័រ និងការបៀតបៀនដែលធ្វើឱ្យប៉ះពាល់ដល់ដំណើរការ​ប្រជាធិបតេយ្យ និងសិទ្ធិទទួលបានព័ត៌មាន។ ក្រសួងព័ត៌មានបានរាយការណ៍ថា ក្នុងចំណោមអ្នកសារព័ត៌មានប្រហែល ១០.០០០នាក់ នៅកម្ពុជា មានតែ ៨៦១នាក់ ប៉ុណ្ណោះជាស្ត្រី បើគិត​ត្រឹមចុង ឆ្នាំ២០២៤។[48]
	ខេមបូចា បានចងក្រងករណីសិក្សាមកលើអ្នកសារព័ត៌មានចំនួន ៦១​ករណី នៅក្នុងឆ្នាំ​២០២៥ ដែលបានប៉ះពាល់អ្នកសារព័ត៌មានចំនួន ៥៧​រូប ក្នុងនោះមានស្រ្តីចំនួន ៥រូប។[49] ក្នុងខណៈដែលផលប៉ះពាល់ពាល់លើអ្នកសារព័ត៌មានស្រ្តី មានចំនួនតិចជាងមុន នេះមិនបង្ហាញថាស្រ្តីមានការប៉ះពាល់តិចជាងមុនចំពោះការរំលោភបំពាននោះទេ។ ​ផ្ទុយទៅវិញវាឆ្លុះបញ្ចាំងពីកង្វះតំណាងស្រ្តីក្នុងវិស័យសារព័ត៌មាន និងឩបសគ្គក្នុងការរាយការណ៍ពីឩប្បត្តិហេតុនៃការយាយី និងរំលោភបំពានទាក់ទងនឹងយេនឌ័រ។
	អ្នករាយការណ៍ព័ត៌មានបាត់បង់ការងារបន្ទាប់ពីរាយការណ៍ពីការបំពានផ្លូវភេទ
	ខេមបូចា បានចងក្រងករណីបំពានផ្លូវភេទមួយ ដែលកើតឡើងនៅកន្លែងធ្វើការ មកលើអ្នកសារព័ត៌មានជាស្រ្តីម្នាក់ ដែលធ្វើការឱ្យកាសែតក្នុងស្រុកមួយ។ អ្នករាយការណ៍ព័ត៌មាននេះ បានរាយការណ៍ពីការបំពានផ្លូវភេទមកលើរូបនាងទាំងពាក្យសម្តី     និងរាងកាយដោយអ្នកគ្រប់គ្រងរបស់នាង ដោយរួមទាំងការអត្ថាធិបាយផ្លូវភេទមិនសមរម្យ និងការប៉ះពាល់រាងកាយដោយមិនមានការអនុញ្ញាតិ។ បន្ទាប់ពីនាងរាយការណ៍ហេតុការណ៍នេះទៅកាន់អ្នកគ្រប់គ្រង​ និងការិយាល័យធនធានមនុស្ស នាងត្រូវបានស្តីបន្ទោសពីអ្វីដែលកើតមានឡើង ហើយប្រាប់ឱ្យដឹងថាមិនមានសក្មភាពអ្វីធ្វើឡើងនោះទេ​ ដោយសារមកពីនាងមិនបានដាក់បណ្តឹងជាលាយលក្ខណ៍ជាផ្លូវការភ្លាមៗ។ អ្នករាយការណ៍ព័ត៌មាននេះបានឱ្យដឹងថា នៅក្នុងក្រុមហ៊ុននេះមិនមានគផលនយាបាយការពារ ឫយន្តការបណ្តឹងដែលពាក់ព័ន្ធនឹងការបំពានផ្លូវភេទនោះទេ។
	ដោយសារមានពាក្យបណ្តឹងរបស់នាង ជនដែលត្រូវចោទដំបូងឡើយបានដាក់ពាក្យលាឈប់ បើទោះជាក្រោយមកបានដកពាក្យនេះវិញក៏ដោយ។ អ្នករាយការណ៍ព័ត៌មានបានឱ្យដឹងថា នាងទទួលរងនូវជំងឺថប់បារម្ភ និងមិនអាចគេងលក់ ដោយស្ថានភាពដែលកើតមានចំពោះរូបនាង។ ដោយមិនមានការពន្យល់ហេតុផល ក្រុមហ៊ុនបានផ្អាកការងារនាងរយះពេល​១ខែ ដោយមិនទទួលប្រាក់កម្រៃ សម្រាប់ការចោទប្រកាន់ថានាង បានប្រព្រឹត្តកំហុសធ្ងន់ធ្ងរ។​ នៅខែបន្ទាប់មក កុងត្រាការងាររបស់នាងត្រូវបានបញ្ចប់ ដោយមិនមានការជូនដំណឹងជាមុន ឫពន្យល់ឱ្យបានច្បាស់ឡើយ។ មិនមានសកម្មភាពណា ដែលត្រូវបានដឹងបានធ្វើឡើងប្រឆាំងនឹងជនត្រូវចោទនោះទេ។


	របាយការណ៍មួយរបស់មជ្ឈមណ្ឌលកម្ពុជាដើម្បីប្រព័ន្ធផ្សព្វផ្សាយឯករាជ្យ (CCIM) ឯកសារអំពីការរើសអើងយេនឌ័រនៅក្នុងវិស័យប្រព័ន្ធផ្សព្វផ្សាយ រួមទាំងកង្វះស្ត្រីក្នុងតួនាទីជាអ្នកដឹកនាំ ទម្លាប់តំឡើងតួនាទីបែបរើសអើង និងការចាត់ចែងស្ត្រីឱ្យធ្វើប្រធានបទ “ស្រាលៗ” និងចាត់តាំងបុរសឱ្យធ្វើសេចក្ដីរាយការណ៍បែបស៊ើបអង្កេត។[50] អ្នកសារព័ត៌មានស្ត្រីបានរៀបរាប់ពីការឱ្យ​តម្លៃទាបលើវិជ្ជាជីវៈនេះ​ និងពី​សង្គម ការព្រួយបារម្ភអំពីសុវត្ថិភាពទាក់ទងនឹងការចោទសួរពីសំណាក់អាជ្ញាធរ ការធ្វើការនៅតំបន់ដាច់ស្រយាល និងឧបសគ្គក្នុងការទទួលបានបណ្ណសារព័ត៌មាន និងការបៀតបៀនយេនឌ័រ និងការរំលោភបំពានដោយពាក្យសម្ដីទាំង​តាមអ៊ីនធឺណិត និងនៅខាងក្រៅ។ ការព្រួយបារម្ភរបស់គ្រួសារអំពីសុវត្ថិភាពរបស់ស្ត្រី ជាការរារាំង​មួយកម្រិត​បន្ថែមទៀត ចំពោះចំនួនស្ត្រីដែលចូល និងបន្តប្រកប​វិជ្ជាជីវៈនេះ។
	អ្នកសារព័ត៌មានត្រូវបានណែនាំ​ឱ្យដោះក្រម៉ាហ៊ីចាប​ នៅឯក្រសួងមួយរបស់រដ្ឋាភិបាល
	ខេមបូចា បានចងក្រងករណីមួយដែល ស្ត្រីអ្នកសារព័ត៌មានមួយរូប ដែលបម្រើការងារឱ្យស្ថានីយ៍ទូរទស្សន៍ក្នុងស្រុកមួយបានប្រាប់ថា គាត់ត្រូវបានបដិសេធ មិនឱ្យចូលទៅក្នុងក្រសួងមួយរបស់​រដ្ឋាភិបាលក្នុងទីក្រុងភ្នំពេញ ដោយសារតែសម្លៀកបំពាក់បែបសាសនារបស់គាត់។ នៅពេលដែលគាត់មកដល់ ដើម្បីយកព័ត៌មានក្នុងកម្មវិធីមួយ សន្តិសុខម្នាក់បានទាមទារឱ្យគាត់ដោះក្រម៉ា​ហ៊ីចាបចេញ។ គាត់បានពន្យល់ថាការពាក់ក្រម៉ា​ហ៊ីចាប គឺជាលក្ខខណ្ឌ​តម្រូវក្នុងជំនឿសាសនា​របស់គាត់​ ប៉ុន្តែសន្តិសុខនៅតែ​មិនអនុញ្ញាតឱ្យគាត់ចូលទេ លុះត្រាតែគាត់ព្រមដោះចេញ។ គាត់បានថ្លែងតាមរយៈសេចក្តីថ្លែងការណ៍មួយថា៖ “ហេតុការណ៍នេះ​ឆ្លុះបញ្ចាំងពីកង្វះការយល់ដឹង និងការយោគយល់​ចំពោះ​ទម្លាប់អនុវត្ត​ក្នុង​សាសនាអ៊ីស្លាម”។ ស្ត្រី​អ្នកកាសែតរូបនោះ​បានរៀបរាប់នាអំពីបទពិសោធន៍នេះ ថាជាការរើសអើង ហើយបានអំពាវនាវឱ្យមានការយល់ដឹងខ្លាំងជាងមុន និងការគោរពចំពោះភាពចម្រុះខាងសាសនា   ជាពិសេសនៅក្នុងបណ្ដា​ស្ថាប័នសាធារណៈ។[51]

	អ្នកសារព័ត៌មានពលរដ្ឋ​រងការបៀតបៀនផ្លូវភេទពេលចុះយកព័ត៌មាន

	មជ្ឈមណ្ឌលកម្ពុជា​ដើម្បីប្រព័ន្ធផ្សព្វផ្សាយឯករាជ្យ (CCIM) បានចងក្រងជាឯកសារ​ថា ស្ត្រីជាអ្នកសារព័ត៌មានពលរដ្ឋ​មួយរូប​រង​ការ​បៀតបៀនផ្លូវភេទ​ អំឡុងពេលចុះយកព័ត៌មានកាលពីខែកញ្ញា​ ឆ្នាំ២០២៥។ ស្ត្រីរូបនោះ​បានធ្វើដំណើរ​ប្រមាណ ៣០គីឡូម៉ែត្រ ​ពីផ្ទះដើម្បីចុះទៅសម្ភាស។ នៅពេលទៅដល់លំនៅដ្ឋានរបស់ប្រភព មានបុរស​ម្នាក់បានមកជិតគាត់ ហើយ​ប្រព្រឹត្តអំពើមិនសមរម្យ។ គាត់បាន​ដាក់ពាក្យបណ្ដឹងនៅ​អាជ្ញាធរឃុំ ប៉ុន្តែអាជ្ញាធរ មិនអាច​កំណត់អត្តសញ្ញាណជនល្មើស ឬ​នាំជនល្មើស​ឱ្យមកទទួលខុសត្រូវនោះទេ។[52]
	បរិយាកាសនៃវិស័យប្រព័ន្ធផ្សព្វផ្សាយជារួម នៅតែត្រូវបានរឹតត្បិតយ៉ាងខ្លាំងបន្ទាប់ពីមាន​ការបង្ក្រាបដោយរដ្ឋាភិបាលអស់រយៈពេលជាច្រើនឆ្នាំមក។ ប្រទេសកម្ពុជាស្ថិតនៅលេខរៀងទី ១៦១ ក្នុងចំណោមប្រទេសចំនួន ១៨០ នៅក្នុងសន្ទស្សន៍សេរីភាពសារព័ត៌មានពិភពលោក ឆ្នាំ២០២៥ របស់អង្គការ​អ្នកកាសែតគ្មានព្រំដែន ដែលជាការធ្លាក់ចុះ ១០លេខរៀង បើធៀប​នឹង​ចំណាត់ថ្នាក់កាលពីឆ្នាំមុន។[53] អ្នកសារព័ត៌មានដែលរាយការណ៍អំពីប្រធានបទនានា ដូចជាបញ្ហាដីធ្លី និងបរិស្ថាន អភិបាលកិច្ចមូលដ្ឋាន និងជម្លោះព្រំដែនកម្ពុជា-ថៃ បានប្រឈមមុខនឹងការបៀតបានតាមផ្លូវច្បាប់ ដោយក្នុងនោះការអនុវត្តបទ​ចោទប្រកាន់ពីបទញុះញង់ និងបរិហារកេរ្តិ៍​ជាការ​បង្អាក់​ដល់​ការរាយការណ៍បែបរិះគន់។

	កម្ពុជាស្ថិតនៅចំណាត់ថ្នាក់ទី ១៦១ ក្នុងចំណោម
	១៨០ប្រទេស លើសេរីភាពសារព័ត៌មានក្នុងឆ្នាំ ២០២៥ ដោយធ្លាក់ចុះ ១០ ចំណាត់ថ្នាក់ក្នុងរយៈពេល
	ត្រឹមតែមួយឆ្នាំ។
	របាយការណ៍ របស់មជ្ឈមណ្ឌលកម្ពុជាដើម្បីប្រព័ន្ធផ្សព្វផ្សាយឯករាជ្យ (CCIM) បានរកឃើញថា សារព័ត៌មានជាទម្រង់បោះពុម្ព និងអនឡាញបានប្រឈមមុខនឹងសម្ពាធផ្លូវច្បាប់ និងហិរញ្ញវត្ថុកាន់តែខ្លាំងឡើង ខណៈដែលប្រព័ន្ធផ្សព្វផ្សាយសោតទស្សន៍នៅតែស្ថិតនៅក្រោមការគ្រប់គ្រងរបស់រដ្ឋាភិបាល។ សារព័ត៌មានពលរដ្ឋ និងអនឡាញបានពង្រីកខ្លួន ខណៈដែលលំហប្រព័ន្ធផ្សព្វផ្សាយបែបប្រពៃណីកាន់តែរួមតូច ដែលនាំមកនូវទាំងអត្ថប្រយោជន៍ផង និងហានិភ័យផង។ ក្នុងចំណោមអ្នកសារព័ត៌មានចំនួន ១០០រូប ដែលត្រូវបានស្ទង់មតិដោយមជ្ឈមណ្ឌលកម្ពុជាដើម្បីប្រព័ន្ធផ្សព្វផ្សាយឯករាជ្យ (CCIM) ក្នុងនោះ ៩១% បានរាយការណ៍ពីការព្រួយបារម្ភជុំវិញ​សុវត្ថិភាពរបស់ខ្លួន ជាពិសេសទាក់ទងនឹងវិធានការច្បាប់ ការបៀតបៀនដោយពាក្យសម្ដី  ការឃ្លាំមើល និងអំពើហិង្សាលើរាងកាយ។ ៤៤% បានរាយការណ៍ថា បានជួបប្រទះបញ្ហាសុវត្ថិភាពកាលពីឆ្នាំ ២០២៤ ដែលភាគច្រើនជាប់ទាក់ទងនឹងការរាយការណ៍ពី​ប្រធានបទ ដែលត្រូវបានចាត់ទុកថារសើប។ អ្នកសារព័ត៌មានភាគច្រើន ដែលត្រូវបានស្ទង់មតិបានរាយការណ៍ថា ទទួលរងផលប៉ះពាល់​អវិជ្ជមានលើសុខភាពផ្លូវចិត្តម្តងម្កាល (៥៩%) ឬញឹកញាប់ (៣២%) ដូចជាការថប់បារម្ភ ស្ត្រេស នឿយ​ហត់ និងការធ្លាក់ទឹកចិត្ត។
	ហានិភ័យទាំងនេះ កាន់តែមានសភាព​ខ្លាំងឡើងបន្ទាប់ពីក្រសួងព័ត៌មាន​បានចេញ​ប្រកាស​ថ្មី​មួយ ស្តីពី “លក្ខណៈ​គុណវុឌ្ឍិ     និងវិជ្ជាជីវៈសារព័ត៌មាន” នៅថ្ងៃទី២៧ ខែវិច្ឆិកា ឆ្នាំ២០២៥ រួមជាមួយនឹងការកែប្រែបន្ថែមចំពោះលក្ខខណ្ឌ​តម្រូវក្នុងការស្នើសុំបណ្ណ​សារព័ត៌មាន។ ប្រកាសនេះ បានបានដាក់ចេញនូវលក្ខខណ្ឌ​តម្រូវយ៉ាងច្រើន និង​មានលក្ខណៈជាការ​រិតត្បិត សម្រាប់ស្ថាប័ន​ព័ត៌មាន អ្នកសារព័ត៌មានឯករាជ្យ អ្នកផលិតមាតិកា និងអ្នកដទៃទៀតខណៈលក្ខខណ្ឌ​តម្រូវ សម្រាប់ស្នើសុំ​បណ្ណ​សារព័ត៌មានបានធ្វើឱ្យប៉ះពាល់រឹតតែខ្លាំងថែមទៀត ​លើ​ការ​ទទួលបាន​ឯកសារប្រភេទនេះ។ សេចក្តីថ្លែងការណ៍រួមមួយ       របស់​អង្គការ​សង្គមស៊ីវិលចំនួន ២១ បានព្រមានថា “វិធានការទាំងនេះនឹងធ្វើឱ្យការរាយការណ៍ព័ត៌មានកាន់តែពិបាក កាន់តែមានគ្រោះថ្នាក់ និងរឹតត្បិតរឹតតែខ្លាំងថែមទៀត​ លើវិស័យសារព័ត៌មាន ដែលកំពុងមានភាពផុយស្រួយស្រាប់ទៅហើយ”។[54]​

	ក្នុងចំណោមអ្នកសារព័ត៌មានចំនួន ១០០រូប ដែលត្រូវបានស្ទង់មតិដោយ CCIM

	៤៤%
	បានរាយការណ៍ថាបានជួបប្រទះបញ្ហា
	សុវត្ថិភាពកាលពីឆ្នាំ ២០២៤

	៩១%
	បានរាយការណ៍ពីការព្រួយបារម្ភជុំវិញ​សុវត្ថិភាពរបស់ខ្លួន

	៩១%
	បានជួបប្រទះផលប៉ះពាល់អវិជ្ជមានដល់
	សុខភាពផ្លូវចិត្ត
	៥៩% ជាប្រចាំម្តងម្កាល | ៣២% ជាញឹកញាប់

	០៦.
	ការរំលោភយកដីធ្លី និងការបណ្តេញចេញដោយបង្ខំ
	ការរំលោភយកដីធ្លី និងការបណ្តេញចេញដោយបង្ខំ បានបន្តប៉ះពាល់ខ្លាំង​ចំពោះស្ត្រីនៅទូទាំងប្រទេសកម្ពុជាក្នុង ឆ្នាំ២០២៥។ សម្បទានដីសេដ្ឋកិច្ចយូរអង្វែង រួមជាមួយនឹងការចែកដីធ្លីថ្មីៗ បាននាំ​ឱ្យ​មានការ​កើនឡើងទាំងជម្លោះថ្មី និងជម្លោះដែលរ៉ាំរ៉ៃ។ យ៉ាងហោចណាស់ ជម្លោះដីធ្លីបានប៉ះពាល់ដល់សហគមន៍នានា នៅក្នុងខេត្តបន្ទាយមានជ័យ បាត់ដំបង កំពង់ឆ្នាំង កំពង់ស្ពឺ កណ្តាល កែប កោះកុង ក្រចេះ ឧត្តរមានជ័យ ភ្នំពេញ ព្រះសីហនុ ព្រះវិហារ ពោធិ៍សាត់ សៀមរាប និងស្ទឹងត្រែង។ អង្គការ​សម្ព័ន្ធខ្មែរជំរឿន និងការពារសិទ្ធិមនុស្ស (លីកាដូ) បាន​ចងក្រង​ឯកសារ​ ដោយបង្ហាញថា យ៉ាង​ហោច​ណាស់​មាន​ប្រជាពលរដ្ឋ​ចំនួន ៥.០៧០គ្រួសារ បាន​រងផលប៉ះពាល់​ថ្មី ​ក្នុងចំណោម ៤៧ករណី ​ក្នុង​អំឡុង​ឆ្នាំ​នោះ។
	នៅខេត្តព្រះសីហនុ ប្រជាពលរដ្ឋចំនួន ៣៣៩គ្រួសារ មកពីសហគមន៍ព្រៃឈើអ្នកតាថ្មព្រង់​កំពុង​មាន​ជម្លោះ ជាមួយក្រុមហ៊ុនមី នើ វ៉ា អ៊ិនវេសមិន ឯ.ក. (Mi Ner Va Investment Co. Ltd.) ជុំវិញដីធ្លីទំហំ ៩១ហិកតា ដែលស្ថិត​នៅក្នុងព្រៃសហគមន៍ដែលទទួលស្គាល់ជាផ្លូវការ។[55] ជម្លោះនេះបានកើនកម្ដៅ​ឡើងនៅក្នុងខែកុម្ភៈ ឆ្នាំ២០២៥ នៅពេលដែលក្រុមហ៊ុនចាប់ផ្តើមឈូសឆាយដីដើម្បីអភិវឌ្ឍន៍កន្លែងចាក់សំរាម។ ទោះបីព្រៃនោះជាព្រៃការពារក្ដី ប៉ុន្តែតាមរបាយការណ៍ ប័ណ្ណកម្មសិទ្ធិដីធ្លីដែលត្រួតស៊ីគ្នាជាមួយតំបន់ព្រៃនោះ ត្រូវបានចេញដោយអាជ្ញាធរហើយលក់ទៅឱ្យក្រុមហ៊ុន។
	នៅខេត្តព្រះវិហារ សមាជិកសហគមន៍ជនជាតិដើមភាគតិចគួយ បានស្វះស្វែងការពារដីដូនតា និងដីសហគមន៍របស់ខ្លួន ដែលប្រើប្រាស់សម្រាប់ធ្វើកសិកម្មបង្វិល ដែលពួកគាត់អះអាងថាត្រូវបានឈូសឆាយដោយក្រុមហ៊ុន សាន់តាណា អាហ្គ្រោ ប្រូដាក់ ឯ.ក (Santana Agro Product Co. Ltd.)។[56] ភាពតានតឹងបានកើនឡើងក្នុងខែមករា ឆ្នាំ២០២៥ នៅពេលមានការប៉ះទង្គិចគ្នារវាងសមាជិកសហគមន៍ និងកម្មករកសិកម្មរបស់ក្រុមហ៊ុន។[57]
	គម្រោងអភិវឌ្ឍន៍នានា បានបន្តបង្ក​ហានិភ័យដល់សហគមន៍ដែលមានវត្តមានយូរលង់ណាស់មកហើយ។ នៅក្នុង​ខេត្តកណ្តាល ប្រជាពលរដ្ឋ​ប្រមាណ ៤០០គ្រួសារ ដែលរស់នៅលើដីរបស់ខ្លួនអស់​ជាច្រើនទសវត្សរ៍មកហើយនោះ បានប្រឈមមុខនឹងការបាត់បង់មុខរបរ ទឹកជំនន់ និងហានិភ័យនៃការបណ្តេញចេញដោយបង្ខំ នៅពេលដែលបឹងមួយកន្លែង​ត្រូវបានហ៊ុមព័ទ្ធ និងគ្រោងយកទៅអភិវឌ្ឍ​នៅជិតអាកាសយានដ្ឋានអន្តរជាតិតេជោថ្មី ដែលអភិវឌ្ឍដោយក្រុមហ៊ុន    អូស៊ីអាយស៊ី (OCIC)។[58]


	នៅ​ទីក្រុង​ភ្នំពេញ ប្រជាពលរដ្ឋ​ដែល​រង​ផល​ប៉ះពាល់ពីគម្រោង​អភិវឌ្ឍ​ផ្លូវ​រថភ្លើង​ ក៏​បាន​ដាក់​ញត្តិ​ស្នើសុំ​ប័ណ្ណ​កម្មសិទ្ធិ​ដីធ្លី​ផង​ដែរ ដោយសារ​តែ​ការ​ភ័យ​ខ្លាច​ពី​ការ​បណ្តេញ​ចេញ។[59] អ្នកភូមិមក​ពី​សហគមន៍​កោះមាស នៅឆ្នាំ២០២៥ ​ក៏​បាន​បន្ត​អំពាវនាវ​សុំ​ប័ណ្ណ​កម្មសិទ្ធិ​ដីធ្លី​ដែល​រង់ចាំ​ជា​យូរ​មក​ហើយ​ បន្ទាប់​ពី​ដី​របស់​ពួកគាត់​ត្រូវ​បាន​ចាត់​ថ្នាក់​ឡើង​វិញ​ថាជា​ដី​ឯកជន​របស់​រដ្ឋ និង​ត្រូវ​បាន​ជួល​ទៅ​ឱ្យក្រុមហ៊ុន​ឯកជន​មួយ​នៅ​ ឆ្នាំ២០២០។[60]
	ទន្ទឹមនឹង​ជម្លោះដីធ្លីទាំងនេះ ស្ត្រីសកម្មជនដីធ្លី​នៅតែបន្តប្រឈមមុខនឹងប្រតិកម្មខ្លាំង​ និងការបៀតបៀន​តាមផ្លូវតុលាការ ដោយសារតែ​ពួកគាត់ព្យាយាម​ការពារផ្ទះសម្បែង និងមុខរបរ​របស់ខ្លួន។ នៅឆ្នាំ២០២៤ ស្ត្រីមកពីសហគមន៍សំរោង​ត្បូង នៅបឹងតាមោក ក្នុងទីក្រុងភ្នំពេញបន្តរង​ការ​បៀតបៀនតាមផ្លូវច្បាប់ជាបន្តបន្ទាប់។[61]
	គំរូលំនាំគ្នានេះ ក៏ឃើញកើតមាន​នៅក្នុងខេត្តកោះកុងផងដែរ​។ នៅខែមិថុនា ឆ្នាំ២០២៥ តុលាការកំពូលបានបញ្ជាឱ្យបញ្ជូន​ ដីកាសម្រេច​ផ្តន្ទាទោសពីបទបរិហារកេរ្តិ៍ ចំពោះសកម្មជនដីធ្លីខេត្តកោះកុង គឺអ្នកស្រី ​ផាវ ញើង និងអ្នកស្រី សេង លីន ត្រឡប់ទៅឱ្យ​សាលាឧទ្ធរណ៍ខេត្តព្រះសីហនុ ដើម្បីការកាត់ក្តីឡើងវិញ។[62] ប​ទចោទប្រកាន់ គឺតាំងពីខែវិច្ឆិកា ឆ្នាំ២០១៩ នៅពេលដែលស្ត្រីទាំងពីររូបបានចោទប្រកាន់អតីតតំណាងសហគមន៍ម្នាក់ពីបទរឹបអូសដីធ្លី។ នៅខែវិច្ឆិកា ឆ្នាំ២០២៥ សាលាឧទ្ធរណ៍ខេត្តព្រះសីហនុបានជំនុំជម្រះឡើងវិញនូវសំណុំរឿងនេះ និងបានតម្កល់ការផ្តន្ទាទោស ដោយបញ្ជាឱ្យស្ត្រីម្នាក់ៗបង់ប្រាក់ពិន័យចំនួន ១លានរៀល (ប្រហែល ២៥០ដុល្លារអាមេរិក) និងសំណងជំងឺចិត្តចំនួន ២លានរៀល (ប្រហែល ៥០០ដុល្លារអាមេរិក)។[63]
	នៅក្នុងសំណុំរឿងដាច់ដោយឡែកមួយទៀត សាលាឧទ្ធរណ៍ខេត្តព្រះសីហនុបានទម្លាក់ការចោទប្រកាន់ពីបទញុះញង់ ចំពោះសកម្មជនដីធ្លីខេត្តកោះកុងចំនួន ១១នាក់ រួមមានស្ត្រីជាសកម្មជនឈ្មោះ ដេត ហួរ, អ៊ិន ធូ, ផាវ ញើង, សេង លីន, សួង ថេង, ទិត តាំង, យី គន្ធា និង យឿត ខ្មៅ។[64] ក្រុមសកម្មជនទាំងនេះត្រូវបានផ្ដន្ទាទោសពីបទញុះញង់ កាលពីខែមិថុនា ឆ្នាំ២០២៤ បន្ទាប់ពីបានព្យាយាមធ្វើដំណើរមកទីក្រុងភ្នំពេញ ដើម្បីដាក់ញត្តិទាក់ទងនឹងជម្លោះដីធ្លីដែលកំពុងបន្តកើតមាន ជាមួយក្រុមហ៊ុនមួយដែលមានទំនាក់ទំនងជាមួយឧកញ៉ាម្នាក់។ សកម្មជនចំនួនប្រាំបួននាក់ បានជាប់ឃុំបណ្ដោះអាសន្ន​រយៈពេលពីរខែ        ក្នុងឆ្នាំ ២០២៣ ទាក់ទងនឹងបទចោទប្រកាន់ផ្សេងៗដែលចុងក្រោយត្រូវបានទម្លាក់ចោល ។
	នៅខែឧសភា ឆ្នាំ២០២៥ សហគមន៍រងផលប៉ះពាល់មួយនៅខេត្តកោះកុងក៏បានដាក់ញត្តិទាក់ទងជម្លោះដីធ្លី ដែលកំពុងកើតមាន ទៅក្រសួងរៀបចំដែនដី នគរូបនីយកម្ម និងសំណង់ផងដែរ។[65] នៅខែកញ្ញា សមាជិកសហគមន៍ប្រមាណ ៤០នាក់ ត្រូវបាននគរបាលមូលដ្ឋានឃាត់ខ្លួន និងសាកសួរនៅពេលកំពុងធ្វើដំណើរទៅទីក្រុងភ្នំពេញ ដើម្បីតាមដានអំពីញត្តិរបស់ពួកគេ ហើយក្រោយមកក៏ត្រូវបានអនុញ្ញាត​ឱ្យធ្វើដំណើរបន្ត។
	០៧.
	ការប្រែប្រួលអាកាសធាតុ
	កម្ពុជាងាយរងគ្រោះខ្លាំង ចំពោះផលប៉ះពាល់នៃការប្រែប្រួលអាកាសធាតុ រួមមានការឡើងកម្ដៅខ្លាំង គ្រោះរាំងស្ងួត និងទឹកជំនន់។ គណៈកម្មាធិការ ស៊ី-ដ បានផ្ដល់អនុសាសន៍ដល់កម្ពុជាត្រូវធានាថា ស្ត្រីបានចូលរួមប្រកបដោយប្រសិទ្ធភាពក្នុងការបង្កើត និងអនុវត្តគោលនយោបាយឆ្លើយតបទៅនឹងការប្រែប្រួលអាកាសធាតុ និងគ្រោះមហន្តរាយ ហើយគោលនយោបាយទាំងនេះត្រូវបញ្ចូល​ឱ្យបានច្បាស់ៗនូវទស្សនទានយេនឌ័រ។[66]
	ការអង្កេតយេនឌ័រ និងបរិស្ថានរបស់ប្រទេសកម្ពុជាឆ្នាំ ២០២៤ បានរកឃើញថា ៨៧% នៃប្រជាជនរស់នៅក្នុងតំបន់ដែលប្រឈមនឹងហានិភ័យបរិស្ថានខ្ពស់ ទាំងនៅតំបន់ទីក្រុង និងជនបទ ហើយប្រជាជនកម្ពុជាស្ទើរតែទាំងអស់ បានជួបប្រទះនឹងគ្រោះមហន្តរាយយ៉ាងហោចណាស់មួយលើកកាលពីមួយឆ្នាំមុននោះ។[67] ការអង្កេតនោះបានកំណត់ឃើញថា ស្ត្រីកម្ពុជាប្រឈមមុខនឹងផលប៉ះពាល់ខ្លាំង​ដោយសារគ្រោះមហន្តរាយ រួមមានការថយចុះនៃការទទួលបានសេវាថែទាំសុខភាព និងផលិតផលអនាម័យ ការខូចខាតមុខរបរ ការកើនឡើងនៃបន្ទុកការងារថែទាំគ្មានប្រាក់កម្រៃ ការធ្លាក់ចុះនូវការទទួលបាន​អាហារ និងអាហារូបត្ថម្ភ និងការកើនឡើង​ហានិភ័យសុវត្ថិភាពផ្ទាល់ខ្លួន។ ការអង្កេតនោះ ក៏បានរកឃើញផងដែរថា មានប្រជាជនកម្ពុជាតិចតួចណាស់ ដែលចូលរួមក្នុងដំណើរការធ្វើសេចក្ដីសម្រេចចិត្តជាផ្លូវការទាក់ទងនឹងការប្រែប្រួលអាកាសធាតុ ឬការគ្រប់គ្រងបរិស្ថាន។ របាយការណ៍មួយរបស់អង្គការយូនីសេហ្វ បានវាយតម្លៃបន្ថែមទៀតអំពីការជួបប្រទះ និងភាពងាយរងគ្រោះរបស់កុមារចំពោះគ្រោះថ្នាក់អាកាសធាតុ ដោយបានប៉ាន់ប្រមាណថា កុមារចំនួន ១,៩លាននាក់ - ឬប្រហែល ៣៦% នៃចំនួនកុមារទូទាំងប្រទេស - រស់នៅតាមបណ្ដាសហគមន៍ដែលមានហានិភ័យអាកាសធាតុខ្ពស់ និងខ្ពស់ខ្លាំង។[68]
	កុមារចំនួន
	១,៩លាននាក់
	រស់នៅតាមបណ្ដាសហគមន៍ដែលមានហានិភ័យ
	អាកាសធាតុខ្ពស់ និងខ្ពស់ខ្លាំង

	៣០% ទៅ ៤០%
	នៃប្រាក់ចំណូលរបស់ចម្ការម្រេចតូចៗក្នុងខេត្តកំពត និងកែប ត្រូវបានធ្លាក់ចុះ

	៨៧%
	នៃប្រជាជនរស់នៅក្នុងតំបន់
	ដែលប្រឈមនឹងហានិភ័យបរិស្ថានខ្ពស់



	មានមនុស្សជា​ច្រើន​ ដែល​ទទួលអារម្មណ៍ថារងផលប៉ះពាល់ពីការប្រែប្រួលអាកាសធាតុ។ អង្គការបន្ទាយស្រី តាមរយៈការសហការជាមួយអង្គការដទៃទៀត បានសម្ភាសម្ចាស់ និងកម្មករចម្ការម្រេចតូចៗក្នុងខេត្តកំពត និងកែប ចំនួន ១៥០នាក់ (ស្ត្រី ៨៩នាក់ និងបុរស ៦១នាក់)។[69] អ្នកឆ្លើយសំណួរបានរាយការណ៍ថា មានអារម្មណ៍ថាពីមួយឆ្នាំទៅមួយឆ្នាំ កាន់តែក្ដៅទៅៗ ហើយប្រាក់ចំណូលបានធ្លាក់ចុះពី ៣០% ទៅ ៤០% ក្នុងឆ្នាំ២០២៤ ដោយសារតែផលប៉ះពាល់ពីកម្ដៅ។ កម្ដៅបានបណ្តាលឱ្យរុក្ខជាតិងាប់ ទិន្នផលថយចុះ គ្រាប់ម្រេចមានគុណភាពទាប និងការកើនឡើង​ថ្លៃទឹក និងឧបករណ៍បូមទឹក។ ជាលទ្ធផល អ្នកខ្លះខ្វះដើមទុនចាំបាច់​​ សម្រាប់ផលិតកម្ម​ម្រេចក្នុង ឆ្នាំ២០២៥។ ការវាយតម្លៃបានរកឃើញថា ស្ត្រី​រងផលប៉ះពាល់ខ្លាំងដោយមានអត្រាជំងឺប្រចាំកាយខ្ពស់ ការចូលរួមក្នុងកម្លាំងពលកម្មមានប្រាក់ឈ្នួល​បានធ្លាក់ចុះ និងអំណាចធ្វើការសម្រេចចិត្ត តិចជាងបុរស។ ឯកសារ​បោះពុម្ពផ្សាយផ្សេងទៀត​ក្នុង​ ឆ្នាំ២០២៥ បានបង្ហាញស្រដៀងគ្នានេះដែរថា ស្ត្រីដែលរស់នៅក្នុងសហគមន៍ឆ្នេរសមុទ្រ ឬធ្វើការនៅតាមរោងចក្រកាត់ដេរ វិស័យ​សំណង់ កសិកម្ម និងការងារក្រៅប្រព័ន្ធប្រឈមមុខនឹងហានិភ័យទាក់ទងនឹងអាកាសធាតុខ្លាំងជាងគេ។[70]
	ប្រទេសកម្ពុជា គឺជាភាគីមួយនៃអនុសញ្ញាក្របខ័ណ្ឌអង្គការសហប្រជាជាតិ ស្តីពីការប្រែប្រួលអាកាសធាតុ និងកិច្ចព្រមព្រៀងទីក្រុងប៉ារីស។ ក្របខ័ណ្ឌច្បាប់ និងគោលនយោបាយជាតិ រួមមានក្រមបរិស្ថាន និងធនធានធម្មជាតិឆ្នាំ ២០២៣ ផែនការយុទ្ធសាស្ត្រឆ្លើយតប​នឹង​ការ​ប្រែប្រួលអាកាសធាតុកម្ពុជា​ឆ្នាំ ២០២៤-២០៣៣ ផែនការជាតិរួមចំណែកឆ្លើយតប​នឹង​ការប្រែប្រួលអាកាសធាតុ (NDC) ដែលបានធ្វើបច្ចុប្បន្នភាព យុទ្ធសាស្ត្រអភិវឌ្ឍន៍រយៈពេលវែងប្រកបដោយអព្យាក្រឹតកាបូន (LTS4CN) (ឆ្នាំ​២០២១) និងផែនការមេស្តីពីយេនឌ័រ និងការប្រែប្រួលអាកាសធាតុឆ្នាំ ២០១៨-២០៣០។
	ទាំងអស់នេះ បង្ហាញពីការប្តេជ្ញាចិត្តចំពោះការបញ្ជ្រាបយេនឌ័រ ក្នុងការងារ​សម្របខ្លួនទៅនឹងការប្រែប្រួលអាកាសធាតុ        ការសម្រាលការ​ប្រែប្រួលអាកាសធាតុ​ និងការកាត់បន្ថយហានិភ័យពីគ្រោះមហន្តរាយ។ ទោះជាយ៉ាងណា មិនមែនគោលនយោបាយទាំងអស់សុទ្ធតែឆ្លើយតបទៅនឹងយេនឌ័របានពេញលេញនោះទេ។ គោលនយោបាយមួយចំនួន ខ្វះសកម្មភាពច្បាស់លាស់ ហិរញ្ញប្បទាន និងធនធាន​ ក៏ដូចជាយន្តការដើម្បីធានាបាននូវការចូលរួមរបស់ស្ត្រី និងក្មេងស្រីក្នុងការសម្រេចចិត្ត ហើយទន្ទឹមនឹងនេះចំណុចខ្វះចន្លោះក្នុងការអនុវត្តនៅតែមានដដែល។ ការអង្កេតយេនឌ័រ និងបរិស្ថាន ឆ្នាំ២០២៤ ផ្តល់នូវមូលដ្ឋាន  ភស្តុតាងរឹងមាំមួយដើម្បីជាព័ត៌មាន​សម្រាប់​ធ្វើ​គោលនយោបាយឆ្លើយតប​នឹង​យេនឌ័រ និងការអនុវត្តទៅថ្ងៃខាងមុខ ។


	០៨.
	បំណុលមីក្រូហិរញ្ញវត្ថុ
	គណៈកម្មាធិការ ស៊ី-ដ បានផ្ដល់អនុសាសន៍ថា កម្ពុជាគួរតែគ្រប់គ្រងស្ថាប័នមីក្រូហិរញ្ញវត្ថុឱ្យមានប្រសិទ្ធភាព និងបង្កើតយន្តការត្រួតពិនិត្យមួយ ដើម្បីទប់ស្កាត់ការ​ផ្តល់ប្រាក់កម្ចីបែបកេងប្រវ័ញ្ច។[71] ទោះជាយ៉ាងណា ដូចដែលបានចង​ក្រងជាឯកសារកាលពីឆ្នាំមុនៗដែរ ឧស្សាហកម្មមីក្រូហិរញ្ញវត្ថុរបស់កម្ពុជា ដែលគាំទ្រដោយការវិនិយោគពីធនាគារអភិវឌ្ឍន៍អន្តរជាតិមកពីទូទាំងទ្វីបអឺរ៉ុប និងតំបន់ផ្សេងៗទៀត បានបន្តបង្កើនប្រាក់ចំណេញ​ក្នុង​កម្រិត​អតិបរមា ដោយគិតគូរពីសុខុមាលភាពរបស់អ្នកខ្ចីប្រាក់ ដោយពុំមាន​លទ្ធភាពទទួលបានដំណោះស្រាយជា​ប្រព័ន្ធនោះឡើយ។ ជា​ច្រើនលើសលុប បំណុលទាំងនេះ យក​ប័ណ្ណកម្មសិទ្ធិដីធ្លីជាទ្រព្យធានា​ ហើយបន្ទុកភាគច្រើន គឺស្ត្រីជាអ្នករ៉ាប់រង ខណៈ​អ្នកខ្ចីប្រាក់ពីមីក្រូហិរញ្ញវត្ថុភាគច្រើន គឺជាស្ត្រី។
	អង្គការឃ្លាំមើលសិទ្ធិមនុស្ស (HRW) បានចេញផ្សាយរបាយការណ៍ ឆ្នាំ២០២៥ ដែលពិនិត្យមើលផលប៉ះពាល់នៃការផ្តល់ប្រាក់កម្ចីមីក្រូហិរញ្ញវត្ថុ ដែលមានចរិត​កេងប្រវ័ញ្ចលើជនជាតិដើមភាគតិចនៅខេត្តរតនគិរី។[72] របាយការណ៍នេះបានរកឃើញថា “ការជំពាក់បំណុលវ័ណ្ឌក បានធ្វើឱ្យជនជាតិដើមភាគតិចរងការផាត់ចេញកាន់តែខ្លាំងថែមទៀត” ហើយបានចងក្រងជាឯកសារ នូវគ្រោះថ្នាក់ដែលពាក់ព័ន្ធ រួមទាំងការបាត់បង់ដីធ្លីមានសារៈសំខាន់ខាងវប្បធម៌ ការរំខានដល់ដំណើរការផ្តល់កម្មសិទ្ធិដីធ្លីសមូហភាព ការបាត់បង់មធ្យោបាយចិញ្ចឹមជីវិត និងយន្តការដោះទាល់ ​បែបគ្រោះថ្នាក់ផ្សេងទៀត ដូចជាការកាត់បន្ថយការទទួលទានអាហារ ការបោះបង់ចោលការសិក្សារបស់កូនៗ​ និងការធ្វើអត្តឃាតទាក់ទងនឹងបំណុល។ អង្គការឃ្លាំមើលសិទ្ធិមនុស្ស (HRW) ក៏បានចងក្រងជាឯកសារនូវករណីមួយ ដែលក្នុងនោះ ​មន្ត្រីឥណទានម្នាក់ បានដាក់សម្ពាធឱ្យ​ប្រជាពលរដ្ឋក្នុង​គ្រួសារមួលក់កូនស្រីវ័យជំទង់របស់ខ្លួន ឱ្យរកស៊ីផ្លូវភេទដើម្បីសងប្រាក់កម្ចី។ ក្រុមគ្រួសារនោះ​បានបដិសេធ ហើយក្មេងស្រីនោះមិនបានចាកចេញពីបន្ទប់ឡើយ ហើយខកខានមិនបានទៅ​សាលារៀនអស់រយៈពេល ជាច្រើនថ្ងៃ ដោយសារតែការភ័យខ្លាចថានឹងត្រូវចាប់ពង្រត់។
	បន្ទុកបំណុល កាន់តែធ្ងន់ធ្ងរឡើង នៅពេលដែលពលករចំណាកស្រុកកម្ពុជាប្រមាណ ៩១០.០០០នាក់ បានវិលត្រឡប់មកពីប្រទេសថៃវិញ ហើយមនុស្សរាប់សែននាក់ត្រូវបានជម្លៀសចេញពីទីលំនៅ ក្នុងស្រុកក្នុងអំឡុងពេលមាន​ជម្លោះព្រំដែន។ ខណៈដែលវិធានការឱ្យចំតាមគោលដៅត្រូវបានដាក់ចេញ ក្នុងបំណងកាត់បន្ថយសម្ពាធហិរញ្ញវត្ថុលើក្រុមគ្រួសារជម្លៀសមួយចំនួន និងគ្រួសាររបស់ទាហានជួរមុខ[73] ប៉ុន្តែរបាយការណ៍​បឋមបានបង្ហាញថា វិធានការទាំងនេះមានភាពរប៉េះរប៉ោះ ហើយចន្លោះប្រហោងនៅតែកើតមាន។ ស្ត្រីជា​ពលករ​ចំណាកស្រុក ដែលបានវិលត្រឡប់មកប្រទេសកម្ពុជាវិញ បានរាយការណ៍ប្រាប់​ទៅអង្គការឃ្លាំមើលសិទ្ធិមនុស្ស (HRW) ថាពួកគាត់បានហូបអាហារ និងលែងខ្វល់ពីការថែទាំសុខភាព ដើម្បីបានសងប្រាក់កម្ចីមីក្រូហិរញ្ញវត្ថុ។[74] គិតត្រឹមត្រីមាសទីបីនៃ ឆ្នាំ២០២៥ ប្រាក់កម្ចីប្រមាណ ២,៣លាន ប្រមាណ៥,៦៩%[75] មានការ​សង​យឺតយ៉ាវ​លើសពី ៩០ថ្ងៃ នៃកាលកំណត់សងប្រាក់វិញ ដែលបង្ហាញឱ្យឃើញពីភាពចាំបាច់ជាបន្តបន្ទាប់ក្នុងការបន្ធូរបន្ថយបំណុល និងដំណោះស្រាយប្រកបដោយអត្ថន័យ។


	០៩.
	អំពើហិង្សាទាក់ទឹងនឹងយេនឌ័រ
	អំពើហិង្សាទាក់ទងនឹងយេនឌ័រ រួមទាំង​អំពើហិង្សា​ក្នុងគ្រួសារ អំពើហិង្សា​ផ្លូវភេទ អំពើហិង្សា​​ទាក់ទងនឹងយេនឌ័រដែលសម្របសម្រួលដោយបច្ចេកវិទ្យា (TFGBV) អាពាហ៍ពិពាហ៍វ័យ​​កុមារ អំពើហិង្សា​ផ្ដោត​លើ​អ្នកប្រកបរបរ​ផ្លូវភេទ និង​សេវា​កម្សាន្ត និងអំពើជួញដូរ​មនុស្ស នៅតែបន្ត​កើតមាន​ទូទាំង​ប្រទេស​កម្ពុជា​ក្នុង​ឆ្នាំ ២០២៥។ បើទោះបីជា ​មាន​អនុសាសន៍​ជាច្រើន​ពី​គណៈកម្មាធិការ ស៊ី-ដ ក្នុង​ឆ្នាំ២០១៩ ក្ដីក៏លទ្ធភាពទទួលបាន​សេវា​សំខាន់ៗ និងការទទួលបាន​​យុត្តិធម៌​ នៅតែបន្ត​មានកម្រិតតិចតួចដដែល គួបផ្សំនឹងច្បាប់ទម្លាប់​សង្គម​​ចាក់ឫស​យ៉ាងជ្រៅ​ដែលចាត់ទុក​អំពើហិង្សាទាក់ទងនឹងយេនឌ័រ ជារឿង​ធម្មតា និង​ផ្តល់​អាទិភាពលើ​ការគោរពវប្បធម៌ជា​​ជាង​សិទ្ធិ​ស្ត្រី និង​ក្មេងស្រី។ ហានិភ័យ​នៃ​អំពើហិង្សា​ទាក់ទងនឹងយេនឌ័រ និង​ភាពមានកម្រិតនៃការទទួលបាន​យុត្តិធម៌ មានការ​កើនឡើង​ផងដែរ​ ស្របពេលមាន​ជម្លោះ​ព្រំដែន​កម្ពុជា-ថៃ និង​ការជម្លៀស​ចេញពីទីលំនៅ​ក្នុងប្រទេសជាលក្ខណៈ​ទ្រង់ទ្រាយ​ធំ។
	ប្រទេសកម្ពុជាបន្តពន្យារពេលធ្វើកំណែទម្រង់គ្រប់ជ្រុងជ្រោយ លើ​ច្បាប់ស្តីពីការទប់ស្កាត់អំពើហិង្សាក្នុងគ្រួសារ និងកិច្ច​ការពារជនរងគ្រោះ ឆ្នាំ២០០៥ ទោះបីជាចំណុចចន្លោះប្រហោង និងចំណុចខ្សោយនៃច្បាប់នេះ​ត្រូវ​បានកត់ត្រា​ចងក្រងជាឯកសារបាន​យ៉ាងត្រឹមត្រូវក្ដី។ នៅក្នុងខែមិថុនា ឆ្នាំ២០២៥ អង្គការសង្គមស៊ីវិលចំនួន ១៣ បានអំពាវនាវជាថ្មីម្តងទៀត​ឱ្យរដ្ឋាភិបាលចេញផ្សាយជាសាធារណៈ នូវផែនទីបង្ហាញផ្លូវ​សម្រាប់ការធ្វើវិសោធនកម្មច្បាប់ស្ដីពីអំពើហិង្សាក្នុងគ្រួសារ ឱ្យរដ្ឋាភិបាល​រៀបចំសេចក្តីព្រាងច្បាប់ដែលបានកែសម្រួលរួច ហើយដែលអនុលោមតាមកាតព្វកិច្ចរបស់កម្ពុជាទាំងនៅថ្នាក់ជាតិ​ និង​អន្តរជាតិ តាមរយៈការធ្វើការពិគ្រោះយោបល់ប្រកបដោយអត្ថន័យ ហើយអនុម័តច្បាប់ដែលបានកែសម្រួលយ៉ាងពេញលេញ ​ដោយប្រើប្រាស់​ធនធានចាំបាច់នានា សម្រាប់ការអនុវត្តច្បាប់ប្រកបដោយប្រសិទ្ធភាព។[76] គិត​ត្រឹមដំណាច់ឆ្នាំ ពុំមាន​ការរាយការណ៍ណាមួយ​អំពីវឌ្ឍនភាពជាសាធារណៈឡើយ ។



	៩.១ ឧប្បត្តិហេតុនៃ​អំពើហិង្សា​ទាក់ទងនឹងយេនឌ័រ
	រដ្ឋាភិបាលកម្ពុជា មិនបានបោះពុម្ពផ្សាយទិន្នន័យថ្នាក់ជាតិបែងចែកតាមប្រភេទ ស្ដីពីប្រេវ៉ាឡង់នៃករណីអំពើហិង្សាទាក់ទងនឹងយេនឌ័រដែលបានរាយការណ៍នោះទេ។ ក្នុងបរិបទនេះ អង្គការសង្គមស៊ីវិលជាច្រើន ដែលផ្តល់សេវាដល់ប្រជាជន ដែលបានជួបប្រទះអំពើហិង្សាទាក់ទងនឹងយេនឌ័រ បានចងក្រងជាឯកសារ នូវ​បណ្ដា​ករណីនានាពេញមួយឆ្នាំ។ ទិន្នន័យរបស់អង្គការទាំងនោះ     មិនតំណាងឱ្យប្រេវ៉ាឡង់ថ្នាក់ជាតិនោះទេ ប៉ុន្តែបង្ហាញឱ្យ​ឃើញលំនាំគំរូនៃអំពើហិង្សាដែលនៅតែបន្តកើតមាន និងឧបសគ្គជាបន្តបន្ទាប់ដែលប៉ះពាលដល់​សុវត្ថិភាព និងយុត្តិធម៌។[77]
	អង្គការកម្ពុជាដើម្បីស្ត្រីមានវិបត្តិ (CWCC) បានជួយ​​គាំទ្រ​ករណី​ចំនួន ៣១៧ នៅ​រាជធានី​ភ្នំពេញ បន្ទាយមានជ័យ កំពង់ធំ និង​សៀមរាប ចាប់ពី​ខែមករា ដល់​ខែមិថុនា ឆ្នាំ២០២៥ រួម​មាន​ករណី​ហិង្សា​ក្នុង​គ្រួសារ​ចំនួន ១៤៣ករណី ហិង្សា​ផ្លូវភេទ​ចំនួន ៨២ករណី និងអំពើ​ជួញដូរ​មនុស្ស​ចំនួន ៩២ករណី។
	អង្គការថែទាំ​សុខភាព​គ្រួសារ​កម្ពុជា (អង្គការ រ៉ាក់-RHAC) បានរកឃើញអំពើហិង្សាផ្លូវភេទ និងអំពើហិង្សាទាក់ទងនឹងយេនឌ័រថ្មីចំនួន ៣៣៧ករណី នៅក្នុងខេត្តបន្ទាយមានជ័យ កំពង់ចាម កំពង់ឆ្នាំង កំពង់ធំ កំពត កណ្តាល ភ្នំពេញ ពោធិ៍សាត់ សៀមរាប និងស្ទឹងត្រែង ចាប់ពីខែមករា ដល់ខែសីហា ឆ្នាំ២០២៥។
	អង្គការ​បន្ទាយស្រី បានបញ្ជូនជនរងគ្រោះ/អ្នករស់រានពីអំពើហិង្សាទាក់ទងនឹងយេនឌ័រចំនួន ១២៣នាក់ នៅក្នុងខេត្តសៀមរាប និងខេត្តបាត់ដំបង ទៅកាន់ផ្ទះសុវត្ថិភាព ក្នុងនោះមានជនរងគ្រោះ ៣៩នាក់ ដែលរងផលប៉ះពាល់ដោយអំពើហិង្សាផ្លូវភេទ និង៨៤នាក់ រងផលប៉ះពាល់ដោយអំពើហិង្សាក្នុងគ្រួសារ។
	អង្គការលីកាដូ បានស៊ើបអង្កេតករណីរំលោភសិទ្ធិស្ត្រីចំនួន ១៤៦ករណី និងករណីរំលោភសិទ្ធិក្មេងស្រីចំនួន ១៥៩ករណី  ក្នុងឆ្នាំ២០២៥ ដែលភាគច្រើនបំផុត​ទាក់ទងនឹងអំពើហិង្សាក្នុងគ្រួសារ និងផ្លូវភេទ។ ក្នុងចំណោមករណីទាំងនេះ ស្ត្រីចំនួន ៣០នាក់ និងក្មេងស្រី ១២នាក់ ត្រូវបានសម្លាប់។

	អង្គការលីកាដូ ក៏បានបោះពុម្ពផ្សាយទិន្នន័យ ស្តីពីការស្លាប់ក្នុងករណីអំពើហិង្សាក្នុងគ្រួសារ និងអំពើហិង្សាផ្លូវភេទ ដែលអង្គការនេះបានចងក្រងជាឯកសារ ចាប់ពីខែមករា ឆ្នាំ២០២០ ដល់ខែសីហា ឆ្នាំ២០២៥។[78] ទោះបីមិនមែនជាទិន្នន័យ​តំណាងទូទាំងប្រទេសក៏ដោយ អង្គការនេះបានកត់ត្រាករណីស្លាប់ចំនួន ១៤៦នាក់ រួមមានស្ត្រី ៩៦នាក់ បុរស ៤នាក់ ក្មេងស្រី ២៧នាក់ និងក្មេងប្រុស ១៩នាក់។ ទិន្នន័យបង្ហាញពីការកើនឡើងនៃករណីដែលបានកត់ត្រាក្នុង ឆ្នាំ២០២៤ ហើយអត្រានៃករណីដែលបានកត់ត្រាបានកើនឡើងបន្ថែមទៀតនៅ ឆ្នាំ២០២៥។ ការស្លាប់ភាគច្រើនកើតឡើងនៅក្នុងបរិបទទំនាក់ទំនងដៃគូស្និទ្ធស្នាល ឬក្នុង​គ្រួសារ ដោយក្នុងនោះដៃគូបច្ចុប្បន្ន ឬអតីត ត្រូវបានកំណត់ថាជាអ្នកទទួលខុសត្រូវចំពោះការស្លាប់របស់ស្ត្រី និងក្មេងស្រីចំនួន ៧៩នាក់ ហើយសមាជិកគ្រួសារ ឬសាច់ញាតិផ្សេងទៀត ជាអ្នកទទួលខុសត្រូវចំពោះការស្លាប់របស់មនុស្ស​ចំនួន ៤៧នាក់។ មានករណីខ្លះ អំពើហិង្សាផ្លូវភេទបានកើតឡើងមុនពេលឃាតកម្ម ដែលភាគច្រើនបំផុត ពាក់ព័ន្ធនឹងបុគ្គលដែលអ្នកស្លាប់នោះស្គាល់ ដូចជាអ្នកជិតខាងជាដើម។
	ករណី បុរសម្នាក់ និងក្មេងប្រុសពីរនាក់បានរំលោភសេពសន្ថវៈ និងសម្លាប់ក្មេងស្រីអាយុ ១៥ឆ្នាំម្នាក់ នៅក្នុងសាលារៀនមួយកន្លែងក្នុងខែឧសភា ឆ្នាំ២០២៥។[79] ករណីនេះបានបណ្ដាលឱ្យមានការពិភាក្សាជាច្រើន ​​ក្នុងចំណោមមហាជននៅលើបណ្តាញសង្គម ដែលភាគច្រើនមានការ​ប្រើប្រាស់ពាក្យពេចន៍ដែលស្តីបន្ទោសក្មេងស្រី និងឪពុកម្តាយរបស់នាងជាជាងជនល្មើស។ បើទោះបីជា មហាជនខ្លះ​បានបញ្ចេញមតិ​វិជ្ជមាន​ ជំទាស់ទៅនឹង​ពាក្យពេជន៍ទាំងនោះក្ដី ហើយជនសង្ស័យត្រូវបានឃុំខ្លួន  និងផ្តន្ទាទោសក្ដី ប៉ុន្តែបទល្មើស និងការពិភាក្សា​ជុំវិញករណីនោះបានបង្ហាញឱ្យឃើញនូវ​ឧបសគ្គសង្គមរ៉ាំរ៉ៃ ដែលរារាំងដល់ការដោះស្រាយ សូម្បីអំពើហិង្សាទាក់ទងនឹងយេនឌ័រដែលមានទម្រង់ធ្ងន់ធ្ងរបំផុតដូចនេះក្ដី។

	អង្គការ​ទ្រទ្រង់ស្ត្រីខ្មែរ (COWS) បានស្ទង់មតិមនុស្សចំនួន ៣៦០នាក់ នៅក្នុងខេត្តកំពង់ធំ ស្ទឹងត្រែង និងព្រះវិហារ។[80] ក្នុងនោះអ្នកឆ្លើយតបចំនួន ២៨ភាគរយ បានរាយការណ៍ថាធ្លាប់​បានជួបប្រទះនឹងការបៀតបៀន​ផ្លូវភេទនៅក្នុងសហគមន៍របស់​ខ្លួន ដោយក្នុងចំនួននោះ អ្នកដែល​រាយការណ៍ពីអំពើហិង្សាពីដៃគូស្និទ្ធស្នាល និងអំពើហិង្សាក្នុងគ្រួសារមានភាគរយខ្ពស់ជាងគេ​។ ការស្ទង់មតិនេះ ក៏បានពិនិត្យមើលលើ​ការយល់ឃើញអំពីកត្តារួមផ្សំនានាចំពោះអំពើហិង្សាផ្លូវភេទផងដែរ ដោយក្នុងនោះការប្រើប្រាស់គ្រឿងស្រវឹង និងគ្រឿងញៀនគឺជាកត្តារួមផ្សំ​ដែលត្រូវបានរាយការណ៍ញឹកញាប់បំផុត ពោលគឺ ២៨% នៃអ្នកឆ្លើយតប   គឺបានរាយការណ៍បែបនេះ។
	៩.២ លទ្ធភាពទទួលបានសេវា និងយុត្តិធម៌
	ការ​ស្ទង់មតិដោយអង្គការ​ទ្រទ្រង់ស្ត្រីខ្មែរ (COWS)
	ក្នុងចំណោម​មនុស្ស​ចំនួន



	៣៦០នាក់
	ប្រហែល ៣០% នៃអ្នកឆ្លើយតប បានរាយការណ៍ថា
	នៅក្នុងឃុំរបស់ខ្លួនមិនមានកន្លែងសុវត្ថិភាពឡើយ​ សម្រាប់អ្នកដែលកំពុងជួបប្រទះអំពើហិង្សា។
	លទ្ធភាពទទួលបាន​សេវា និងយុត្តិធម៌ សម្រាប់អ្នកដែលជួបប្រទះអំពើហិង្សាទាក់ទងនឹងយេនឌ័រនៅតែមិនទាន់​គ្រប់គ្រាន់ទាល់តែសោះនៅ ឆ្នាំ២០២៥។ អង្គការ​នារីដើម្បីសន្តិភាព (WPM)   បានបោះពុម្ពផ្សាយការស្រាវជ្រាវថ្មីមួយស្ដីពី លទ្ធភាពរបស់ស្ត្រី​ក្នុងការទទួលបានយុត្តិធម៌ និងការប្រើប្រាស់ដំណោះស្រាយវិវាទនៅថ្នាក់មូលដ្ឋាន ដើម្បីឆ្លើយតបទៅនឹងទំនាស់ដៃគូស្និទ្ធស្នាល។[81] ការស្រាវជ្រាវនេះ បានពិនិត្យមើលការអនុវត្តរបស់មន្ត្រីចំនួន ៥២រូប ដែលផ្តល់​ដំណោះស្រាយវិវាទនៅមូលដ្ឋាន ដោយប្រៀបធៀបអ្នកដែលបានទទួលការបណ្តុះបណ្តាលជំនាញ ស្តីពីការសម្រុះសម្រួល ឬសន្ធានកម្ម​ឆ្លើយតប​នឹង​យេនឌ័រ ជាមួយអ្នកដែលមិនបានទទួលការបណ្ដុះបណ្ដាល។
	របាយការណ៍នេះបានកំណត់រកឃើញគម្លាត​​ចំណេះដឹង សមត្ថភាព និងការអនុវត្តផ្តោតលើជនរងគ្រោះក្នុងចំណោមមន្ត្រីទាំងពីរក្រុម។ មន្ត្រីមួយចំនួនបានបន្តបង្វែរករណីផ្សេងៗ ដែលតាមពិតត្រូវមានចំណាត់ការ​ផ្លូវច្បាប់ ទៅជាការ​ប្រើប្រាស់ដំណោះស្រាយវិវាទនៅមូលដ្ឋានទៅវិញ ដែលជា “ការ​ប្រថុយធ្វើឱ្យ​សកម្មភាពរបស់ជនល្មើស ​ទៅជា​ស្របច្បាប់ ឬ​បង្កគ្រោះថ្នាក់បន្ថែមទៀត​ដល់ជនរងគ្រោះ”។ ទន្ទឹមនឹងនេះ អ្នកផ្តល់សេវាក៏បានរាយការណ៍ដូចគ្នាដែរថា យន្តការ​បញ្ជូនទៅរកជំនួយផ្នែកច្បាប់ ការថែទាំសុខភាព ការប្រឹក្សាយោបល់​ និងមណ្ឌល​សុវត្ថិភាព គឺមិនមានភាព​ច្បាស់លាស់ ឬគ្មានប្រសិទ្ធភាពតែម្តង។ ស្រដៀងគ្នានេះដែរ ការប្រើប្រាស់សេចក្តីសម្រេចរដ្ឋបាល ដើម្បី​ជាវិធានការការពារ ក៏មិនប្រសិទ្ធភាពដែរ។

	ក្នុងចំណោមស្ត្រី ៤៩នាក់ ដែលបានចូលរួមក្នុងការសិក្សាស្រាវជ្រាវរបស់អង្គការ នារីដើម្បីសន្តិភាព (WPM) ភាគច្រើនបានសម្តែងការគាំទ្រ​ចំពោះការដោះស្រាយវិវាទនៅមូលដ្ឋាន ដែលជារឿយៗត្រូវបានគេយល់ឃើញ ថាងាយស្រួលស្វែងរក ចំណាយសមរម្យ ទាន់ពេលវេលា និងត្រឹមត្រូវជាជាងប្រព័ន្ធច្បាប់ផ្លូវការ។ បើទោះបីជា​មានអ្នកខ្លះរាយការណ៍ថា បានលទ្ធផលវិជ្ជមាន រួមទាំងភាពប្រសើរឡើងនៃទំនាក់ទំនងរបស់ខ្លួន ឬការលែងលះដោយជោគជ័យក្ដី ប៉ុន្តែមនុស្សផ្សេងទៀតនៅតែបន្តបង្ហាញពីការព្រួយបារម្ភយ៉ាងខ្លាំងអំពីសុវត្ថិភាពរបស់ខ្លួន និងលទ្ធភាពទទួលបានយុត្តិធម៌។ របាយការណ៍បានសន្និដ្ឋានថា ការកែទម្រង់ជាបន្ទាន់គឺជារឿង​ចាំបាច់ ទាំងយន្តការដោះស្រាយវិវាទនៅមូលដ្ឋាន និងប្រព័ន្ធច្បាប់ផ្លូវការ ដើម្បីធានាបាននូវការទទួលបានយុត្តិធម៌ប្រកបដោយប្រសិទ្ធភាព និងផ្តោតលើជនរងគ្រោះ។
	ការ​ស្ទង់មតិដោយអង្គការ​ទ្រទ្រង់ស្ត្រីខ្មែរ (COWS) ក្នុងចំណោម​មនុស្ស​ចំនួន ៣៦០នាក់       ក៏បានរកឃើញស្រដៀងគ្នាដែរថា ប្រហែល ៣០% នៃអ្នកឆ្លើយតបបានរាយការណ៍ថា នៅក្នុងឃុំរបស់ខ្លួនមិនមានកន្លែងសុវត្ថិភាពឡើយ​ សម្រាប់អ្នកដែលកំពុងជួបប្រទះអំពើហិង្សា។ ជាងពាក់កណ្តាល (៥២%) បានបង្ហាញថាអាជ្ញាធរ​មូលដ្ឋាន និងអ្នកពាក់ព័ន្ធផ្សេងទៀតគួរតែប្រឹងប្រែងបន្ថែមទៀត ដើម្បីផ្សព្វផ្សាយព័ត៌មានឱ្យបានទូលំទូលាយ ដើម្បីឱ្យ​អ្នកដែលប្រឈមមុខនឹងអំពើហិង្សាអាច​ដឹងពីវិធីស្វែងរកទីតាំងសុវត្ថិភាព។[82]
	អង្គការ​កម្ពុជាដើម្បីស្ត្រីមានវិបត្តិ (CWCC) បានរាយការណ៍ថាការទទួលបានជំនួយផ្នែកច្បាប់ ដែលកំណត់ដោយរដ្ឋាភិបាលនៅតែមានកម្រិតនៅឡើយ។ ជារឿយៗ អ្នកដែលស្នើសុំជំនួយផ្នែកច្បាប់​ ត្រូវបានទាមទារឱ្យផ្តល់​ភស្តុតាងបញ្ជាក់ពី​តម្រូវការហិរញ្ញវត្ថុ ដែលជាទូទៅ គឺ​តាមរយៈបណ្ណសមធម៌ដែលចេញក្រោមកម្មវិធីអត្តសញ្ញាណកម្មគ្រួសារ​ក្រីក្រ (IDPoor) របស់កម្ពុជា។ លក្ខខណ្ឌ​តម្រូវទាំងនេះអាចជាការ​ផាត់ចោលស្ត្រី និងកុមារមួយចំនួន ដែលត្រូវការជំនួយផ្នែកច្បាប់ ប៉ុន្តែខ្វះឯកសារចាំបាច់។ ស្រដៀងគ្នានេះដែរ លទ្ធភាពទទួលបានសំណងផ្នែកហិរញ្ញវត្ថុក៏នៅតែមានកម្រិតផងដែរ។ សូម្បីនៅពេលតុលាការ​បញ្ជា​ឱ្យផ្ដល់​សំណងរដ្ឋប្បវេណី ដំណើរការនៃការអនុវត្តច្បាប់គឺស្មុគស្មាញ និងអូសបន្លាយពេលវេលាយូរ។ ក្នុងការអនុវត្តជាក់ស្ដែង នីតិវិធីវែងឆ្ងាយ ការចំណាយលើ​ដំណើរការ​ផ្នែកច្បាប់ និងរដ្ឋបាល ការចំណាយលើការធ្វើដំណើរ និងការខកខានពេលវេលាមិនបានធ្វើការ គឺជាឧបសគ្គ​ក្នុងការទទួលបានសំណងហិរញ្ញវត្ថុ។
	អង្គការ​កម្ពុជាដើម្បីស្ត្រីមានវិបត្តិ (CWCC) ក៏បានរាយការណ៍ផងដែរថា គេនៅតែខ្វះ​វិធីសាស្រ្តកុមារមេត្រី។[83] ជាពិសេស   ការប្រើប្រាស់អ្នកសម្ភាសកុមារ ដែលមានការបណ្តុះបណ្តាលត្រឹមត្រូវ កន្លែងសម្ភាសមានសុវត្ថិភាព និងភាសាសមស្របតាមអាយុ គឺមិនទា​​ន់​គ្រប់គ្រាន់នោះទេ។ ពេលខ្លះកុមារត្រូវបានសាកសួរដោយប្រើវិធីសាស្ត្របែបង្ខិតបង្ខំ ត្រួតត្រាតាមអំពើចិត្ត  ហើយមានករណីខ្លះ គឺសាកសួរ​នៅចំពោះមុខជនជាប់ចោទនៅក្នុងបន្ទប់សវនាការ។ ទោះបីជាតុលាការមួយចំនួនបានប្រើរបាំងមិនឱ្យឃើញ​រាងកាយក្ដី ប៉ុន្តែកុមារមួយចំនួននៅតែអាចស្ដាប់​ឮសម្លេង ជនជាប់ចោទនិយាយចោទប្រកាន់​ ហើយពួកគាត់​មានអារម្មណ៍ថា​មានវត្តមានរបស់ជនជាប់ចោទ។ បញ្ហាប្រឈមផ្សេងទៀតរួមមានដូចជា កុមារមានជម្រើសតិចតួចទាក់ទង​នឹង​យេនឌ័ររបស់អាជ្ញាធរ និងចៅក្រម ដែលពួកគាត់​ប្រាស្រ័យទាក់ទង ហើយ​និងដំណើរការនីតិវិធីច្បាប់អូសបន្លាយពេលយូរ  ដែលរំខានដល់ការអប់រំ និងជីវិតប្រចាំថ្ងៃ។ កត្តាទាំងនេះត្រូវបានរាយការណ៍ថា បាន​រួមចំណែកដល់ការភ័យខ្លាច ស្ត្រេស    ការភាន់ច្រឡំ ការគំរាមកំហែង ការថប់បារម្ភ និងរបួសផ្លូវចិត្ត។ កត្តា​ទាំងនេះអាចរំខានដល់សមត្ថភាពរបស់កុមារក្នុងការផ្តល់សក្ខីកម្មពេញលេញ និងសុក្រឹត ហើយអាចធ្វើឱ្យប៉ះពាល់ដល់ជំនឿចិត្តរបស់កុមារក្នុងការបញ្ចេញព័ត៌មាន​អំពីការរំលោភបំពាន និងក្នុងការស្វែងរកយុត្តិធម៌។

	៩.៣ អំពើហិង្សាទាក់ទងនឹងយេនឌ័រ​ដែលសម្របសម្រួលដោយបច្ចេកវិទ្យា (TFGBV)
	កំណើនលទ្ធភាព​ចូលទៅប្រើប្រាស់បច្ចេកវិទ្យា និងអ៊ីនធឺណេត ក៏ដូចជា​កំណើន​សេដ្ឋកិច្ចឌីជីថល​របស់​ប្រទេស​កម្ពុជា បានផ្ដល់ឱកាស​ឱ្យទម្រង់ថ្មីនៃអំពើហិង្សាទាក់ទងនឹង​យេនឌ័រ កើតមានឡើងនៅតាមអនឡាញ ឬតាមរយៈការ​ប្រើប្រាស់​បច្ចេកវិទ្យា។
	ការស្រាវជ្រាវមួយ​ដោយមជ្ឈមណ្ឌលអាស៊ី បានពិនិត្យមើល​លើ​បញ្ហាអំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) ដែលជួបប្រទះដោយស្ត្រីកម្ពុជា ហើយពួកគេ​ត្រូវបានគេស្គាល់ថាជាបុគ្គលសាធារណៈ រួមមានស្ត្រីអ្នកការពារសិទ្ធិមនុស្ស ស្ត្រីជនជាតិដើមភាគតិចដែលតស៊ូមតិដើម្បីសិទ្ធិរបស់ពួកគាត់ អ្នកសារព័ត៌មាន និងមេដឹកនាំសង្គមស៊ីវិល។[84] ការ​សិក្សា​ស្រាវជ្រាវ​ បានរកឃើញនូវទម្រង់រួមនៃគ្រោះថ្នាក់ រួមមានការធ្វើបាប និងការបៀតបៀនតាមអនឡាញ ដែលមានបំណងបង្ខូចដល់​ការជឿជាក់ ការបៀតបៀនផ្លូវភេទតាមអនឡាញ ដូចជាសារប្រមាថមាក់ងាយ​ ឬការស្នើសុំ ឬផ្ញើរូបភាពអាសអាភាស ដែលគេមិនមានការព្រមព្រៀង និងការភូតកុហក ឬការក្លែង​ខ្លឹមសារ នៃមាតិកាតាមអនឡាញ។ គ្រោះថ្នាក់ទាំងនេះត្រូវបានប្រព្រឹត្តដោយទាំងតួអង្គរដ្ឋផង​ និងមិនមែនរដ្ឋផង។

	អង្គការក្លាហាន ក៏បានស្រាវជ្រាវអំពីការយល់ដឹង និងបទពិសោធន៍របស់សាធារណជនជុំវិញ អំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) នៅកម្ពុជា ដោយមានការសម្ភាសន៍ជាមួយមនុស្សចំនួន ៦១​នាក់​ និងការស្ទង់មតិតាមអនឡាញជាមួយនឹងអ្នកចូលរួមចំនួន ១២៩នាក់។[85]  ស្ទើរតែមួយភាគបីនៃអ្នកចូលរួមក្នុងការស្ទង់មតិ (ចំនួន៣២%) បានរាយការណ៍ថា ធ្លាប់​បានឆ្លងកាត់អំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) ខណៈអ្នកចូលរួម​ជាងពាក់កណ្តាល (៥៥%) បានរាយការណ៍ថា ធ្លាប់ស្គាល់អ្នកដែលធ្លាប់បានឆ្លងកាត់។ ស្ត្រី និងសហគមន៍អ្នកស្រឡាញ់ភេទដូចគ្នា (LGBTIQ+) ភាគច្រើន​ត្រូវបានគេយល់ឃើញថាជាអ្នក​ដែល​រង​ហានិភ័យខ្ពស់ បន្ទាប់មកគឺជនមានពិការភាព​ ជនជាតិដើមភាគតិច ប្រជាជនដែលរស់នៅទីជនបទ និងជនជាតិភាគតិច។
	ទម្រង់​នៃអំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) ​ដែលគេ​​ជួបប្រទះ ឬ​បានឃើញ​ញឹកញាប់ជាងគេ​​បំផុត ​រួមមានពាក្យពេជន៍បែប​​ស្អប់ខ្ពើម ការបៀតបៀន និង​ការកេងប្រវ័ញ្ច​ផ្លូវភេទ ជាពិសេស​ការរំលោភបំពាន​ដោយប្រើ​​រូបភាព និង​ការបោកប្រាស់តាមអនឡាញ។ ទម្រង់នៃអំពើហិង្សា​ទាំងនេះ​ភាគច្រើន​ ត្រូវបាន​ប្រព្រឹត្តឡើង​តាមរយៈ​មតិយោបល់​នៅលើ​ប្រព័ន្ធ​បណ្តាញ​សង្គម សារបង្ហោះ​ដែលបានចែករំលែក ឬ​ការ​ផ្ញើ​សារ និងទូរស័ព្ទ​ហៅ​ដោយផ្ទាល់។ បើទោះបីជាហេតុការណ៍ជា​ច្រើន​ពាក់ព័ន្ធ​នឹង​មនុស្សប្លែកមុខក្ដី ប៉ុន្តែជន​ជា​អតីត​ដៃគូស្និទ្ធស្នាល​ ក៏បាន​ប្រព្រឹត្ត​អំពើបៀតបៀនផ្លូវភេទ​តាមអនឡាញ និង​ការរំលោភបំពាន​ដោយប្រើ​រូបភាព​ផងដែរ។
	ការសិក្សាទាំងពីរបានគូសបញ្ជាក់ពីកត្តារចនាសម្ព័ន្ធ និងកត្តា​សង្គម ដែលរួមចំណែកឱ្យមានអំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) នេះ។ មជ្ឈមណ្ឌលអាស៊ី បានកំណត់ឃើញទំនាក់ទំនងរវាងអំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) និងគំរូលំនាំក្នុងរូបភាពធំ​នៃ​អំពើហិង្សាទាក់ទងនឹងយេនឌ័រ ដែលកើតឡើង​ដោយសារទំនាក់ទំនងអំណាចមិនស្មើគ្នា និងភាពខ្វះចន្លោះនៅក្នុងយន្តការច្បាប់ និងកិច្ចគាំពារជនរងគ្រោះ​។ បទសម្ភាសន៍​របស់អង្គការ​ក្លាហាន បានឆ្លុះបញ្ចាំង​ឱ្យឃើញពីកត្តាបន្ថែមទៀត​ រួមមាន​អក្ខរកម្មប្រព័ន្ធផ្សព្វផ្សាយនៅមានកម្រិត​ ភាពអនាមិក ដែលកម្មវិធីអនឡាញ​អនុញ្ញាតឱ្យមាន និងច្បាប់ទម្លាប់ដែលគេប្រកាន់ខ្ជាប់ជាទូទៅ​ និងការរំពឹងចង់បានពីយេនឌ័រនីមួយៗ។
	អំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) ត្រូវបានគេរកឃើញថា ធ្វើឱ្យប៉ះពាល់ដល់ការចូលរួមក្នុងជីវិតរស់នៅ​សាធារណៈទាំងនៅក្នុងអនឡាញ និងក្រៅអនឡាញ។ មជ្ឈមណ្ឌលអាស៊ី បានរាយការណ៍ថា គ្រោះថ្នាក់បែបនេះជាការរឹតត្បិតសេរីភាពក្នុងការបញ្ចេញមតិ ការបង្កើតសមាគម និងការប្រតិបត្តិ​សាសនា ហើយរួមចំណែកធ្វើឱ្យ​ស្ត្រីដកខ្លួនចេញពីតួនាទីសាធារណៈ ដោយសារ​ការបាក់ស្បាត ឬលាលែងពីតំណែងជាអ្នកដឹកនាំ និងជាអ្នកតស៊ូមតិ។ ស្រដៀងគ្នានេះដែរ ៧១% នៃអ្នកឆ្លើយតបសំណួរស្ទង់មតិ​ របស់អង្គការ​ក្លាហាន បានបង្ហាញថាពួកគាត់បាក់ស្បាតនៅលើអនឡាញ។            ជាងមួយភាគបី (​៣៦%) រាយការណ៍ថា អំពើហិង្សា​ទាក់ទងនឹងយេនឌ័រសម្របសម្រួលដោយបច្ចេកវិទ្យា (TFGBV) បាន​រិត​ត្បិត​ពួកគាត់ពីការ​ចូលរួមនៅក្នុងការពិភាក្សាជាសាធារណៈនៅខាងក្រៅ និងឱកាសនានា។ ផលប៉ះពាល់កើតឡើងជាក់ស្ដែង      នៅខាងក្រៅ ដែលគេបានរាយការណ៍ រួមមានភាពតានតឹងផ្លូវចិត្ត ភាពអាម៉ាស ការថប់បារម្ភ ការធ្លាក់ទឹកចិត្ត និងការព្រួយបារម្ភអំពីសុវត្ថិភាពផ្ទាល់ខ្លួន។
	ការយល់ដឹងរបស់មហាជនអំពី TFGBV នៅតែមានកម្រិតមិនស្មើគ្នា និង​តិចតួច។ ទោះជាយ៉ាងណា មជ្ឈមណ្ឌលអាស៊ី​បាន​សង្កេតឃើញថា ស្ត្រីបានចែករំលែក​បទពិសោធន៍របស់ខ្លួននៅលើបណ្ដាញសង្គម​កាន់តែច្រើនឡើង ដែលរួមចំណែកដល់​ការ​បង្កើន​ចំណេះដឹង​ និងការពិភាក្សា​ជាសាធារណៈកាន់តែទូលំទូលាយ។
	យន្តការកិច្ចគាំពារ និងជំនួយ​គាំទ្រនៅតែមានកម្រិតដដែល​។ មជ្ឈមណ្ឌលអាស៊ីបានរកឃើញថា បទប្បញ្ញត្តិច្បាប់បច្ចុប្បន្នមិនបានឆ្លើយតប​ឱ្យ​បានគ្រប់គ្រាន់ចំពោះ TFGBV ​ឡើយ ហើយដំណើរការតុលាការមិនមានការ​ផ្ដោតលើ​ជនរងគ្រោះ​ឱ្យបានគ្រប់គ្រាន់ទេ ហើយទន្ទឹមនឹងនេះ​អង្គការសង្គមស៊ីវិលច្រើនតែខ្វះនីតិវិធី និងជំនាញដើម្បីឆ្លើយតបចំពោះអំពើហិង្សាបែនេះ​។ ស្រដៀងគ្នានេះដែរ អង្គការ​ក្លាហាន បានកំណត់រកឃើញឧបសគ្គធំៗ ដែលរារាំង​ដល់​ការស្វែងរកជំនួយគាំទ្រ រួមមានការ​ប្រមាថ​មាក់ងាយ​ និងអាកប្បកិរិយាស្តីបន្ទោសជនរងគ្រោះ ព័ត៌មាន សេវាកម្ម និងតម្លៃ ដែលអាចជឿទុកចិត្ត បាននៅមានកម្រិត។
	៩.៤ អាពាហ៍ពិពាហ៍កុមារ
	៩.៥ អំពើហិង្សា​លើ​អ្នកប្រកបរបរផ្លូវភេទ និងអ្នកធ្វើការនៅគ្រឹះស្ថានសេវាកម្សាន្ត

	៩.៦ អំពើជួញដូរមនុស្ស និង​ទីតាំង​ឆបោកតាមអនឡាញ
	អំពើជួញដូរមនុស្សក្នុងគោលបំណងធ្វើអាជីវកម្ម​កម្លាំងពលកម្ម នៅក្នុងឧស្សាហកម្មឆបោកនៅ​កម្ពុជា បានបន្តកើតមាន​ពេញមួយឆ្នាំ ២០២៥។ ការប៉ាន់ប្រមាណបានបង្ហាញថា មនុស្សជាង ១៥០.០០០នាក់ ត្រូវបានឃុំខ្លួននៅតាមទីតាំង​ឆបោក​បែបនេះ ដែលរកចំណូលបានចន្លោះពី ១២,៥ ទៅ ១៩ពាន់លានដុល្លារអាមេរិក ក្នុងមួយឆ្នាំ ស្មើនឹង៦០% នៃផលិតផលក្នុងស្រុកសរុប (GDP) របស់ប្រទេសកម្ពុជា។[91]  ក្រុមអ្នកតាមដាន​បានរាយការណ៍ថា ចូលដល់ ឆ្នាំ២០២៥​ មានការសាយភាយជាបន្តបន្ទាប់នៃទីតាំងទាំងនេះ ហើយបានរកឃើញ​ទីតាំងជាង ២៥០កន្លែង​ ដែលមានភស្តុតាងបង្ហាញពីសកម្មភាពអនឡាញខុសច្បាប់។[92] ខណៈដែល​ជនរងគ្រោះភាគច្រើន ជា​មនុស្សប្រុស​ ដែលត្រូវបានជួញដូរចូលឱ្យ​ទៅ​បម្រើការងារ​ក្នុងឧស្សាហកម្មនេះក្ដី ប៉ុន្តែស្ត្រី ក្មេងស្រី និងក្មេងប្រុសក៏រងផលប៉ះពាល់ផងដែរ។
	ការ​ស្រាវជ្រាវដោយអង្គការលើកលែងទោសអន្តរជាតិ – ដែលបានសម្ភាសន៍ជាមួយអ្នកធ្លាប់រងគ្រោះចំនួន ៥៨នាក់ រួមមានបុរស និងក្មេងប្រុសចំនួន ៤៣នាក់ និងស្ត្រី និងក្មេងស្រីចំនួន​ ១៥នាក់ – បានរកឃើញថា អំពើជួញដូរមនុស្ស និង​ពលកម្មដោយបង្ខំ ពលកម្ម​កុមារ ការធ្វើទារុណកម្ម ការដកហូតសេរីភាព និងទាសភាព ប្រព្រឹត្ត​ដោយក្រុមឧក្រិដ្ឋជនចាត់តាំង កំពុងកើតមាន​ក្នុងទំហំ “ទ្រង់ទ្រាយធំ” ដោយ​ចំណាត់ការ​ពីរដ្ឋាភិបាល​ “មិនគ្រប់គ្រាន់សោះ”។[93]
	បុរសម្នាក់បានរាយការណ៍ថា ពួកអ្នកបង្ខាំងគាត់បានគំរាមរំលោភបូកប្រពន្ធរបស់គាត់ ដែលត្រូវបានឃុំខ្លួន នៅក្នុងទីតាំងជាមួយគ្នាដែរ ប្រសិនបើគាត់មិនគោរពតាមបញ្ជារបស់គេទេនោះ។ របាយការណ៍បន្ទាប់ដោយអង្គការលើកលែងទោសអន្តរជាតិ បានចងក្រងឯកសារពីការរំលោភបំពានផ្លូវភេទពីសំណាក់​អ្នកគ្រប់គ្រងទីតាំង​ រួមទាំងការរំលោភដែលធ្វើឱ្យស្ត្រីពីរនាក់មានផ្ទៃពោះផងដែរ។[94]

	អង្គការ​បេសកកម្មយុត្តិធម៌អន្តរជាតិ (IJM) ក៏បានកំណត់រកឃើញទំនាក់ទំនងរវាងប្រតិបត្តិការឆបោក និងការជំរិតកុមារដោយប្រើរូបភាព​អាសអាភាស​ រួមទាំងការប្រើប្រាស់រូបភាពផ្លូវភេទរបស់កុមារ ដើម្បីបង្ខំពួកគាត់ឱ្យចូលរួមក្នុងទំនាក់ទំនងផ្លូវភេទផ្តល់រូបភាពបន្ថែម ឬផ្ទេរលុយកាក់ឱ្យទៅពួកគាត់​ផងដែរ។ របាយការណ៍នេះក៏បានកត់សម្គាល់ផងដែរថា ស្ត្រីដែលត្រូវបានគេជួញដូរចូលទៅក្នុងទីតាំង​ឆបោក ត្រូវបានបង្ខំឱ្យផលិតមាតិកាផ្លូវភេទ ដើម្បីរួចផុតពីការធ្វើបាប។[95]
	របាយការណ៍ពិនិត្យតាមដាន​ការអនុវត្តអនុសញ្ញា​ ស៊ី-ដ ប្រចាំឆ្នាំ២០២៥ សម្រាប់​ប្រទេសកម្ពុជា

	របាយការណ៍វិភាគមួយនៅ​ក្នុងឆ្នាំ ២០២៥ បានចាត់ទុកការ​បន្តវត្តមានរបស់ឧស្សាហកម្មឆបោកនៅកម្ពុជាថាអាចកើតឡើងដោយសារ “ការរាលដាលនៃអំពើពុករលួយ ការមានខ្នងបង្អែកពីរដ្ឋាភិបាល និងការសហការប្រព្រឹត្តរួមគ្នា​ដោយឥស្សរជនក្នុងជួរបក្ស”។[96] បើទោះបីជារដ្ឋាភិបាលបានចាត់ចែង​ឱ្យមាន “ការបង្ក្រាប” កាលពីខែកក្កដា ក្ដីប៉ុន្តែក៏មិនបានតម្រង់ទៅរក​គោលដៅ​ទីតាំង​ធំៗ ដែលគេស្គាល់ ឬឥស្សរជនដែលមានខ្សែ​ក្នុងជួរនយោបាយនោះទេ ហើយជនល្មើសមួយចំនួនត្រូវបានដោះលែង ឬអាចត្រូវបានជូនដំណឹងជាមុន។[97]
	របាយការណ៍ស្ដី​ពីអំពើ​ជួញដូរ​មនុស្ស​ ឆ្នាំ២០២៥ របស់​ក្រសួងការបរទេស​សហរដ្ឋអាមេរិក បាន​បន្ត​ចាត់ថ្នាក់​ប្រទេស​កម្ពុជានៅក្នុង​លំដាប់​ទី ៣ ដោយ​បញ្ជាក់​ថា “​ក្នុង​ប្រតិបត្តិការ​ឆបោក​តាមអនឡាញ មាន​គំរូលំនាំអំពើជួញដូរមនុស្សដោយរដ្ឋាភិបាល​” ដែល​ក្នុងនោះ​មាន​មន្ត្រី​រដ្ឋាភិបាល​ជាន់ខ្ពស់​ទទួល​បានផលប្រយោជន៍​ហិរញ្ញវត្ថុ​ពី​ប្រតិបត្តិការ​នេះ ដូចជាតាមរយៈ​ភាពជាម្ចាស់ឯកជននៃ​​អចលនទ្រព្យ ​ដែល​ពួកគេប្រើប្រាស់​សម្រាប់ធ្វើ​​ប្រតិបត្តិការ​។[98]  របាយការណ៍​នេះ​បាន​កត់​សម្គាល់​ថាកម្ពុជា​មិន​ដែល​បាន​កាត់ទោស​​ប្រតិបត្តិករ ឬ​ម្ចាស់ទីតាំង​ឆបោកអនឡាញ​ណា​ម្នាក់នោះ​ទេ ទោះបីជា​មាន​ភស្តុតាងជា​ច្រើនក្ដី។
	នៅខែតុលា ឆ្នាំ២០២៥ សហរដ្ឋអាមេរិក និងចក្រភពអង់គ្លេស បានដាក់ទណ្ឌកម្មលើអង្គភាព និងបុគ្គលចំនួន ១៤៦ ដែលមានទំនាក់ទំនងជាមួយក្រុមហ៊ុនព្រីនស៍គ្រុប (Prince Group) មានមូលដ្ឋាននៅកម្ពុជា និងប្រធានក្រុមហ៊ុន គឺលោក ចេន ហ្ស៊ី (Chen Zhi) ដែលពេលនោះមានសញ្ជាតិ​កម្ពុជា ដែលការដាក់ទណ្ឌកម្មនេះ គឺ​ដោយសារតែការធ្វើ​ប្រតិបត្តិការ “អាណាចក្រ​ឧក្រិដ្ឋកម្មឆ្លងដែនតាមរយៈការឆបោកការវិនិយោគតាមអនឡាញ”។ ចក្រភពអង់គ្លេសបានបង្កកទ្រព្យសម្បត្តិ រួមមានអចលនទ្រព្យចំនួន ១៩កន្លែង ហើយសហរដ្ឋអាមេរិក​បានចោទប្រកាន់លោកចេន ហ្ស៊ី និងរឹបអូសយក Bitcoin គិតជា​ទឹកប្រាក់​ប្រមាណ ១៥ពាន់លានដុល្លារអាមេរិក។[99]  សហរដ្ឋអាមេរិកក៏បានកាត់ផ្តាច់ក្រុមហ៊ុន ហួយវ័ន គ្រុប (HuionGroup) ចេញពីប្រព័ន្ធហិរញ្ញវត្ថុរបស់សហរដ្ឋអាមេរិក ដោយសារក្រុមហ៊ុន​នេះ​​ ​ដើរតួនាទីក្នុងការលាងសម្អាត​លុយកខ្វក់។[100] លោកចេន ហ្ស៊ី ត្រូវបានធ្វើបត្យាប័នទៅប្រទេសចិនវិញនៅខែមករា ឆ្នាំ២០២៦។[101]

	អាជីវករតាមចិញ្ចើមផ្លូវអាយុ ៧២ឆ្នាំ​ម្នាក់ ដែលជាអ្នកលក់​ផ្លែឈើ​អស់រយៈពេល ១៥ឆ្នាំមកហើយនោះ លែងអាច​រកស៊ីបានទៀតហើយក្រោយពេលរង​របួសជើង និងស្មាធ្ងន់ធ្ងរ​ ក្នុងហេតុការណ៍គ្រោះថ្នាក់ចរាចរណ៍មួយ​ក្នុង ឆ្នាំ២០២៥។ ដោយសារតែវ័យរបស់គាត់ គាត់មិនត្រូវលក្ខខណ្ឌ​​ក្នុងការចុះឈ្មោះក្នុងកម្មវិធី បសស បានឡើយ ដែលធ្វើឱ្យគាត់​មិនអាច​ទទួលបាន​ជំនួយ និង​សេវាថែទាំ​សុខភាពពីរដ្ឋាភិបាល។ អវត្តមាន​នៃកិច្ចគាំពារ​សង្គម​ គួប​ផ្សំនឹង​ការ​រើសអើង​ពីសំណាក់អ្នកផ្ដល់សេវា​សុខភាព ការបាត់បង់មុខរបរ និង​តម្រូវការ​ការថែទាំសុខភាព​ចំពោះជំងឺរ៉ាំរ៉ៃផងនោះ បានប៉ះពាល់ធ្ងន់ធ្ងរ​ដល់​គុណភាពជីវិត​របស់គាត់។
	ស្ត្រីក្នុងវិស័យក្រៅប្រព័ន្ធ បានអំពាវនាវឱ្យមានការពង្រីកកិច្ចគាំពារសង្គម រួមមានការធានារ៉ាប់រងសុខភាព របបសន្តិសុខសង្គម កម្មវិធីកាត់បន្ថយភាពក្រីក្រ និងអាហារូបករណ៍សម្រាប់កូនៗរបស់ពួកគាត់។ ពួកគាត់ក៏បានជំរុញឱ្យរដ្ឋាភិបាល និងអាជ្ញា      ធរពាក់ព័ន្ធកែលម្អលទ្ធភាពទទួលបានឯកសារ ដូចជាអត្តសញ្ញាណប័ណ្ណ សំបុត្រកំណើត និងសៀវភៅស្នាក់នៅ ជាពិសេសសម្រាប់អ្នកដែលគ្មានលំនៅដ្ឋានជាប់លាប់។
	Chhorn Raksmey, “Call to Extend NSSF to Elderly Turned Down by PM”, Kiripost, June 3, 2025, online: https://kiripost.com/stories/call-to-extend-nssf-to-elderly-turned-down-by-pm.
	“Lunar New Year giveaway of cash and food leaves 4 dead in Cambodian capital as crowd surges”, Associated Press, January 23, 2025, online: https://apnews.com/article/cambodia-crowd-crush-killed-sok-kong-facdf0652f008fa1695283aae9f49078.
	របាយការណ៍ពិនិត្យតាមដាន​ការអនុវត្តអនុសញ្ញា​ ស៊ី-ដ ប្រចាំឆ្នាំ២០២៥ សម្រាប់​ប្រទេសកម្ពុជា



	១០.២ ការរើសអើងនៅកន្លែងធ្វើការ
	ប្រទេសកម្ពុជា មិនទាន់បានអនុម័តច្បាប់ប្រឆាំងការរើសអើងគ្រប់ជ្រុងជ្រោយនៅឡើយទេ ទោះបីជាមានអនុសាសន៍ពីគណៈកម្មាធិការស៊ី-ដ ឱ្យអនុម័ត​ច្បាប់នេះក្ដី[108] ដែលបញ្ហានេះប្រៀបបាននឹង​ការបង្កើតបរិយាកាសអំណោយផលដល់ទម្លាប់ជួលកម្លាំងពលកម្ម ដោយមានការរើសអើង ការបញ្ឈប់ពីការងារ​ដោយអយុត្តិធម៌ និងការបៀតបៀននៅកន្លែងធ្វើការ។
	ស្ត្រី ជាពិសេសស្ត្រីមានពិការភាព និងសហគមន៍អ្នកស្រឡាញ់ភេទដូចគ្នា (LGBTIQ+)     បានរាយការណ៍ពីការរំលោភបំពានលើរាងកាយ និងពាក្យសម្ដីនៅតាមបណ្ដារោងចក្រកាត់ដេរ និងវិស័យកម្សាន្ត ក្នុងកម្រិត​ផ្សេងៗគ្នា។ កម្មករមានផ្ទៃពោះ និងកម្មករមានពិការភាព ក៏បានជួបប្រទះនឹងទម្លាប់ជួលកម្លាំងពលកម្ម​ដោយមានការរើសអើង និងការបញ្ឈប់ពីការងារតាមអំពើចិត្តផងដែរ ដែលបណ្តាលមកពីការប្រើប្រាស់ខុសជា​បន្តបន្ទាប់ នូវ​កិច្ចសន្យាការងារ​មានថេរវេលាកំណត់។ អាកប្បកិរិយា​សង្គម​ដែលមានការរើសអើងចំពោះ​យេនឌ័រ និង​ភាពចម្រុះ​​ក៏​នៅ​តែ​កើត​មាន​ច្រើនផង​ដែរ ដោយក្នុងនោះ សហគមន៍អ្នកស្រឡាញ់ភេទដូចគ្នា (LGBTIQ+) ជា​ច្រើននាក់ ​នៅ​តែ​បន្ត​ជួបប្រទះ​នឹង​ការរើសអើង​នៅ​ក្នុង​ទីផ្សារ​ការងារ​ផ្លូវការ​ដដែល​ ក្នុង​ឆ្នាំ២០២៥។
	ការទទួលបានធនធានហិរញ្ញវត្ថុ និង​សេវា​ធនាគារកិច្ច​ប្រកប​ដោយបរិយាបន្ន ក៏នៅតែ​មាន​ការ​រិតត្បិត​ផងដែរ ដែលជាការ​បង្កើត​ឧសគ្គបន្ថែមទៀត​ដល់សហគមន៍ LGBTIQ+ ដែល​មានបំណង​ចាប់ផ្ដើម ឬ​ចង់ពង្រីកអាជីវកម្ម​របស់​ខ្លួន។ ជា​លទ្ធផលមានមនុស្សមួយចំនួនរាយការណ៍ថា ត្រូវបានរុញច្រាន​ឱ្យ​ធ្លាក់ចូលទៅ​ក្នុង​ទម្រង់ការងារ​ក្រៅប្រព័ន្ធគ្មាន​សុវត្ថិភាព ឬមិនស្ថិតស្ថេរ​ ដែលក្នុងនោះ ការកេង​ប្រវ័ញ្ចគឺជារឿងធម្មតាទៅហើយ ហើយ​កិច្ចគាំពារ​ផ្នែកច្បាប់ និង​សង្គមមានតិចតួចប៉ុណ្ណោះ។
	CEDAW Committee, above n 1, para. 9(a).
	របាយការណ៍ពិនិត្យតាមដាន​ការអនុវត្តអនុសញ្ញា​ ស៊ី-ដ ប្រចាំឆ្នាំ២០២៥ សម្រាប់​ប្រទេសកម្ពុជា


	១០.៣ សិទ្ធិ​ការងាររបស់​អ្នកប្រករបរផ្លូវភេទ និង​​អ្នកធ្វើការនៅគ្រឹះស្ថានសេវាកម្សាន្ត
	អ្នកប្រករបរផ្លូវភេទ និងអ្នកធ្វើការនៅគ្រឹះស្ថានសេវាកម្សាន្តបានរាយការណ៍ថា មាន​ភាពអសន្តិសុខផ្នែក​មុខរបរ​ជា​បន្តបន្ទាប់​ពេញមួយឆ្នាំ រួមទាំងការបាត់បង់ការងារ ចំណាយ​ក្នុងការ​រស់នៅ និងបំណុលកើនឡើង កន្លែងស្នាក់នៅមិនជាប់លាប់ និងសម្ពាធឱ្យ​ធ្វើចំណាកស្រុក។ ការបិទអាជីវកម្មក្នុងវិស័យទេសចរណ៍ បានបន្តធ្វើឱ្យប៉ះពាល់ដល់ជីវភាពរស់នៅ។ ដូចបណ្ដាឆ្នាំមុនៗដែរ កម្សោយនៃការអនុវត្តស្តង់ដារការងារ និងលក្ខខណ្ឌការងារបែបកេងប្រវ័ញ្ច គឺមានលក្ខណៈជា​ប្រព័ន្ធ និងបាន​ក្លាយជារឿងធម្មតាទៅហើយ​នៅក្នុងវិស័យកម្សាន្ត ដែលធ្វើឱ្យប៉ះពាល់ដល់សមត្ថភាពរបស់កម្មករ ក្នុងការផ្លាស់ទៅកន្លែងការងារ ដែលផ្តល់លក្ខខណ្ឌការងារល្អជាងនេះ។
	អង្គការ​បណ្ដាញការងារ​ស្ត្រីរួបរួមគ្នា​ (WNU) បានចុះទៅមើលទីតាំងផ្ដល់សេវាកម្សាន្តចំនួន ៨០កន្លែង ក្នុងខែមេសា និងខែឧសភា ឆ្នាំ២០២៥ នៅទូទាំងរាជធានីភ្នំពេញ ខេត្តកណ្តាល សៀមរាប និងបន្ទាយមានជ័យ។ ទីតាំងទាំងនោះបានជួលកម្មករប្រមាណ ១.៨៨២នាក់ និងមានខារ៉ាអូខេចំនួន ២៦ទីតាំង ភោជនីយដ្ឋានចំនួន ៣០កន្លែង ហាង​ខារ៉ាអូខេមានភោជនីយដ្ឋានរួមគ្នាចំនួន១៦ ផាប់ចំនួន៤ ក្លឹបចំនួន២ និងបៀហ្គាឌិនចំនួន២។ អង្គការ​បណ្ដាញការងារ​ស្ត្រីរួបរួមគ្នា​ (WNU) បានរកឃើញថា កម្មករជាច្រើនគ្មានកិច្ចសន្យាការងារ អត្ថប្រយោជន៍ និងការការពារសិទ្ធិការងារនោះឡើយ​។ ប្រាក់ឈ្នួលប្រចាំខែភាគច្រើន គឺចន្លោះពី ៤ ដុល្លារអាមេរិក ដល់ ១០០ដុល្លារអាមេរិក ក្នុងមួយខែ ដោយ​ក្នុងនោះការងារ​បន្ថែមម៉ោងគ្មានប្រាក់ឈ្នួល គឺជារឿងទូទៅទៅហើយ​ ហើយកម្មករពឹងផ្អែកយ៉ាងខ្លាំងទៅលើលុយទឹកតែពីអតិថិជន។
	អង្គការ​ទ្រទ្រង់ស្ត្រីខ្មែរ (COWS) ក៏បានធ្វើការស្រាវជ្រាវខ្នាតតូចមួយ​នៅ ឆ្នាំ២០២៥ ស្ដីពី​បទពិសោធន៍របស់ស្ត្រី និងក្មេងស្រីដែលធ្វើការនៅក្នុងខារ៉ាអូខេ និងភោជនីយដ្ឋាន។[109] ក្នុងចំណោមមនុស្ស ១៦៥នាក់ ដែលត្រូវបានស្ទង់មតិ អង្គការ​ទ្រទ្រង់ស្ត្រីខ្មែរ (COWS) បានកំណត់រកឃើញក្មេងស្រីប្រាំបួននាក់អាយុក្រោម ១៨ឆ្នាំ ដែលធ្វើការនៅក្នុងទីតាំងផ្ដល់សេវាកម្សាន្ត។ ស្ត្រីជាច្រើនបានរាយការណ៍អំពីការបៀតបៀន​ និងបំបាក់មុខ ជាពិសេសពីសំណាក់អតិថិជន។ ទាំងស្ត្រី និងបុរស បានរាយការណ៍ថា ការទទួលបានព័ត៌មានសុក្រឹតអំពីសុខភាពផ្លូវភេទ និងសុខភាពបន្តពូជ និងអំពើហិង្សាទាក់ទងនឹងយេនឌ័រ គឺនៅមានកម្រិត​ ហើយ​ជារឿយៗពឹងផ្អែកខ្លាំងលើប្រព័ន្ធផ្សព្វផ្សាយសង្គមដើម្បីទទួលបានព័ត៌មាន។ មនុស្ស​មួយចំនួនបានបង្ហាញពីការយល់ដឹងនៅមានកម្រិត​ ឬការប្រើប្រាស់តិចតួចនូវស្រោមអនាម័យ ឬការពន្យាកំណើតដោយលើកឡើងថា ភាពខ្មាសអៀន​ ការព្រួយបារម្ភចំពោះអាកប្បកិរិយារបស់អ្នកផ្តល់សេវា និងការរក្សា​ការសម្ងាត់ គឺជាឧបសគ្គ​ដែលរារាំង​ដល់​ការចូលទៅប្រើសេវាថែទាំសុខភាព។
	Information provided by COWS.

	ជាចុងក្រោយ ប្រទេសកម្ពុជាសម្រេចបានវឌ្ឍនភាពមួយចំនួនឆ្ពោះ​ទៅរកការ​អនុវត្តតាម​អនុសាសន៍របស់គណៈកម្មាធិការ ស៊ី-ដ ដែលណែនាំឱ្យមានការធានាបាននូវលទ្ធភាពទទួលបានសេវាប្រឹក្សាយោបល់ ការធ្វើតេស្ត និងការព្យាបាលសម្រាប់មេរោគអេដស៍ដោយស្ម័គ្រចិត្ត      និងដោយ​សម្ងាត់។[115] តាមរយៈគម្រោងទប់ស្កាត់មេរោគអេដស៍/ជំងឺអេដស៍ ដែលអនុវត្តនៅក្នុងខេត្តភាគខាងជើងចំនួន ១៣ខេត្ត អង្គការ​រ៉ាក់ (RHAC) បានកត់ត្រាអ្នកប្រើប្រាស់ PrEP     (ថ្នាំបង្ការ​មេរោគអេដស៍) ចំនួន ៨.៨១៦នាក់ បាន​ធ្វើតេស្តមេរោគអេដស៍ចំនួន ៥១.០៣៥នាក់ និងរកឃើញ​ករណីអ្នកផ្ទុក​មេរោគអេដស៍ថ្មីចំនួន ៥០៣ករណី គិតត្រឹមខែសីហា ឆ្នាំ២០២៥។
	Klahaan (2025) “My Body, My Choice: A Short Study of Societal Perceptions on Abortion and Women’s Reproductive Rights in Cambodia”, online: https://56dd158a-1ed4-4131-9020-9d0718381f08.filesusr.com/ugd/091c7d_b53c5e3f17fc459283e22a9c4ea1c5cf.pdf.
	“The media’s crucial role in safe abortion education stressed”, Khmer Times, June 5, 2025, online: https://www.khmertimeskh.com/501695457/the-medias-crucial-role-in-safe-abortion-education-stressed/.
	CEDAW Committee, above n 1, para. 39(a).

	ចំនួន​ប្រជាជនជាប់​ពន្ធនាគារនៅ​កម្ពុជា ​បាន​បន្ត​កើនឡើង​យ៉ាង​ឆាប់រហ័ស ទោះបីជា​​គណៈកម្មាធិការ ស៊ី-ដ បានផ្ដល់អនុសាសន៍ឱ្យ​កម្ពុជា​ចាត់វិធានការ​បន្ទាន់ ​ដើម្បី​កាត់បន្ថយ​ចំនួន​ស្ត្រី​ក្នុងពន្ធនាគារ ​ដោយ​អនុវត្ត​ជម្រើស​ជំនួស​ការ​ឃុំខ្លួន​។[117]
	អង្គការលីកាដូ ពិនិត្យតាមដានពន្ធនាគារ និងមណ្ឌលកែប្រែចំនួន ១៩ ក្នុងចំណោមពន្ធនាគារ និងមណ្ឌលកែប្រែចំនួន ២៩កន្លែង​ នៅកម្ពុជា។ គិតត្រឹមខែមករា ឆ្នាំ២០២៦ ស្ត្រីសរុបចំនួន ៣.៦៣៩នាក់ និងក្មេងស្រីអនីតិជនចំនួន ១៤២នាក់ ត្រូវបានឃុំខ្លួននៅតាមទីតាំង ដែល      អង្គការលីកាដូពិនិត្យតាមដាន ដែលមានមនុស្សជាប់ឃុំសរុបចំនួន ៥២.៨១៦នាក់។ តួលេខនេះបានបង្ហាញថា ចំនួនស្ត្រី និងក្មេងស្រីដែលកំពុងជាប់ឃុំឃាំង បានកើនឡើង ២៦% ធៀបទៅនឹងឆ្នាំមុន ហើយជាការកើនឡើង ៦៧% គិតចាប់តាំងពីខែមករា ឆ្នាំ២០២៤។ ជាពិសេស ស្ត្រីចំនួន ៧១% ដែលត្រូវបានឃុំខ្លួននៅដើមឆ្នាំ២០២៦ នៅមិនទាន់ត្រូវបានចោទប្រកាន់ ឬមិនទាន់ទទួលបានសាលក្រមសម្រេចនៅឡើយទេ ដែលបង្ហាញពីការឃុំខ្លួនបណ្ដោះអាសន្ន​ច្រើនជ្រុល។

